



[image: image]









[image: ]






TGAU Daearyddiaeth


Addasiad Cymraeg o WJEC GCSE Geography a gyhoeddwyd yn 2016 gan Hodder Education




[image: ]




Cyhoeddwyd dan nawdd Cynllun Adnoddau Addysgu a Dysgu CBAC


Mae’r deunydd hwn wedi’i gymeradwyo gan CBAC ac mae’n cynnig cefnogaeth o ansawdd uchel ar gyfer cyflwyno cymwysterau CBAC. Er bod y deunydd hwn wedi bod trwy broses sicrhau ansawdd, mae’r cyhoeddwr yn dal yn llwyr gyfrifol am y cynnwys.


Gwnaed pob ymdrech i gysylltu â’r holl ddeiliaid hawlfraint, ond os oes unrhyw rai wedi’u hesgeuluso’n anfwriadol, bydd y cyhoeddwyr yn falch o wneud y trefniadau angenrheidiol ar y cyfle cyntaf.


Er y gwnaed pob ymdrech i sicrhau bod cyfeiriadau gwefannau yn gywir adeg mynd i’r wasg, nid yw Hodder Education yn gyfrifol am gynnwys unrhyw wefan y cyfeirir ati yn y llyfr hwn. Weithiau mae’n bosibl dod o hyd i dudalen we a adleolwyd trwy deipio cyfeiriad tudalen gartref gwefan yn ffenestr LlAU (URL) eich porwr.


Polisi Hachette UK yw defnyddio papurau sy’n gynhyrchion naturiol, adnewyddadwy ac ailgylchadwy sy’n cael eu gwneud o goed a dyfwyd mewn coedwigoedd cynaliadwy. Disgwylir i’r prosesau torri coed a gweithgynhyrchu gydymffurfio â rheoliadau amgylcheddol y wlad y mae’r cynnyrch yn tarddu ohoni.


Archebion: cysylltwch â Bookpoint Ltd, 130 Milton Park, Abingdon, Oxon OX14 4SE. Ffôn +44 (0)1235 827720. Ffacs: +44 (0)1235 400454. E-bost: education@bookpoint.co.uk. Mae’r llinellau ar agor rhwng 9 a.m. a 5 p.m. o ddydd Llun i ddydd Sadwrn, gyda gwasanaeth ateb negeseuon 24 awr. Gallwch hefyd archebu trwy ein gwefan: www.hoddereducation.co.uk.


ISBN: 978 1 5104 03109
eISBN: 978 1 5104 42405


© Alan Brown, Gregg Coleman, Val Davis, Bob Digby, Andy Leeder, Glyn Owen 2016
(Yr argraffiad Saesneg)


Cyhoeddwyd gyntaf yn 2016 gan


Hodder Education,


Carmelite House


50 Victoria Embankment


London EC4Y 0DZ


www.hoddereducation.co.uk


© CBAC 2016 (yr argraffiad hwn ar gyfer CBAC)






	Rhif argraffiad   

	1






	Blwyddyn

	2016







Cedwir pob hawl. Ac eithrio ar gyfer unrhyw ddefnydd a ganiateir o dan gyfraith hawlfraint y DU, ni ellir atgynhyrchu na throsglwyddo unrhyw ran o’r cyhoeddiad hwn mewn unrhyw ffurf neu drwy unrhyw fodd, yn electronig neu’n fecanyddol, gan gynnwys llungopïo a recordio, neu ei chadw mewn unrhyw system cadw ac adalw gwybodaeth, heb ganiatâd ysgrifenedig y cyhoeddwr neu o dan drwydded gan yr Asiantaeth Drwyddedu Hawlfraint Cyfyngedig. Mae rhagor o fanylion am drwyddedau o’r fath (ar gyfer atgynhyrchu reprograffig) ar gael gan yr Asiantaeth Drwyddedu Hawlfraint Cyfyngedig/Copyright Licensing Agency Limited, Saffron House, 6–10 Kirby Street, London EC1N 8TS.


Llun y clawr © Aurora Photos/Alamy


Darluniau gan Aptara Inc. a Barking Dog Art


Teiposodwyd gan Aptara Inc.


Argraffwyd yn yr Eidal


Mae cofnod catalog ar gyfer y teitl hwn ar gael gan y Llyfrgell Brydeinig.





CYFLWYNIAD



Sut i ddefnyddio’r llyfr hwn




[image: ]




Mae lliw gwahanol gan bob thema er mwyn i chi allu dod o hyd i bethau yn y llyfr yn hawdd.


Mae termau daearyddol pwysig yn cael eu nodi mewn teip coch trwm. Gallwch wirio ystyr y geiriau hyn yn yr eirfa yng nghefn y llyfr ac ehangu eich geirfa ddaearyddol.


Mae cysyniadau daearyddol yn cael eu disgrifio mewn blychau wedi’u lliwio. Byddwch yn gweld bod y cysyniadau pwysig hyn yn ymddangos mewn mwy nag un bennod yn y llyfr.


Mae ffotograffau yn dangos sut mae lleoedd go iawn yn edrych. Mae’r ffotograff hwn yn dangos Mumbai – lle unigryw. Ond mae’r ffotograff yn dangos rhai nodweddion sy’n gyffredin yn nhirweddau trefol llawer o ddinasoedd mewn NICs. Dylech astudio’r ffotograffau’n fanwl. Beth gallwch chi ei ddysgu am ddinasoedd mewn NICs o’r ffotograff hwn?

Mae ffeiliau ffeithiau yn ffordd hawdd o ddysgu rhai ffeithiau a ffigurau am leoedd go iawn.


Mae mapiau, graffiau a thablau data fel hwn yn darparu tystiolaeth o gyflwr y byd. Mae meddwl fel daearyddwr yn golygu bod angen i chi chwilio am batrymau a thueddiadau yn y dystiolaeth hon.


Bydd y gweithgareddau yn eich gorfodi i feddwl yn ofalus am y wybodaeth ddaearyddol sydd wedi’i chyflwyno yn y ffotograffau, y mapiau, y graffiau a’r tablau ar y dudalen. Bydd cwblhau’r gweithgareddau yn helpu i fagu eich hyder daearyddol a’ch gallu i ddisgrifio nodweddion, sylwi ar batrymau a thueddiadau ac esbonio pam mae pethau’n digwydd.


Gweithgareddau a fydd yn cymryd mwy o amser yw’r tasgau gwaith ymholi. Mae rhai ohonyn nhw’n gofyn am ragor o waith ymchwil neu drafod. Bydd llawer ohonyn nhw’n gofyn am eich barn ac yn meithrin eich sgiliau dadansoddi, gwerthuso a phenderfynu. Bydd y tasgau hyn yn eich annog i ymholi wrth ddysgu ac yn eich helpu i feddwl fel daearyddwr.




[image: ]




Mae ymholiadau gwaith maes yn cael eu disgrifio ar dudalennau sydd â chefndir lliw ac olion traed ar dop a gwaelod y dudalen. Mae rhai tudalennau’n canolbwyntio ar sut i ddefnyddio dulliau gwaith maes penodol er mwyn casglu neu gyflwyno data – fel y dudalen hon sy’n disgrifio’r defnydd o drawslun i gasglu data mewn ecosystem twyni tywod. Mae tudalennau gwaith maes eraill yn darparu cyngor ar strategaethau samplu, mesur llifoedd ac ymchwilio i gysyniadau fel lle.

b = brig, c = canol, g = gwaelod, ch = chwith, d = de


Mae cydnabyddiaeth ffotograffau ar dudalen 322.





THEMA 1 Tirweddau a phrosesau ffisegol



Pennod 1 Tirweddau nodedig


Tirweddau’r uwchdir yn y DU


Mae tirweddau’r uwchdir yn y DU yn ardaloedd o fynydd-dir neu weundir, sy’n uchel uwchben caeau caeedig o dir ffermio. Yn is i lawr, mae’r ardaloedd hyn yn cynnwys dyffrynnoedd afonydd. Yn y rhain, mae tir ffermio’n cael ei ddiffinio gan ffiniau caeau ac mae pobl wedi adeiladu aneddiadau. Yn wahanol i’r disgwyl, nid yw pob uwchdir yr un fath. Mae tirweddau’r uwchdir yn amrywio o ardal i ardal yn sgil ffactorau fel y rhai canlynol:




•  daeareg;


•  sut mae’r aneddiadau a’r ffermio wedi effeithio ar y ffordd mae’r tir wedi cael ei ddefnyddio;


•  prosesau naturiol yn y gorffennol (fel erydu gan iâ yn ystod yr oes iâ ddiwethaf) a phrosesau naturiol presennol (fel erydu gan afonydd);


•  y math o lystyfiant sydd yn yr ardal.

Allwedd


Tirweddau mynyddoedd a dyffrynnoedd gyda llethrau serth a llynnoedd


Tirweddau llwyfandiroedd a dyffrynnoedd sydd wedi ffurfio yn sgil erydiad cerrig llaid gwan, gyda’r tywodfeini a’r calchfeini cryf yn ffurfio sgarpiau a llwyfandiroedd


Lledaeniad yr iâ 22,000 o flynyddoedd yn ôl

Ffigur 1 Y mathau o dirweddau‘r uwchdir yn y DU a lledaeniad yr iâ pan oedd iâ ar gynnydd y tro diwethaf 22,000 o flynyddoedd yn ôl.







[image: ] http://mapapps2.bgs.ac.uk/quaternary/home.html – map rhyngweithiol o’r DU gan Arolwg Daearegol Prydain (ADP) yn dangos gwahanol fathau o dirweddau.







[image: ]

Ffigur 2 Tirwedd mynyddoedd a dyffrynnoedd yn Ardal y Llynnoedd.

Gweithgareddau





1  a)  Defnyddiwch Ffigur 1 i ddisgrifio dosbarthiad:







         i)   tirweddau mynyddoedd a dyffrynnoedd;


         ii)  tirweddau llwyfandiroedd a dyffrynnoedd.







    b)  Beth rydych chi’n ei sylwi am y berthynas rhwng y mathau hyn o dirweddau a lledaeniad yr iâ?



2  a)  Disgrifiwch y dirwedd yn Ffigur 2.


    b)  Pa arweddion sy’n gwneud y dirwedd hon yn arbennig?

Gwaith ymholi


Beth am gymharu tirweddau’r uwchdir yn y DU?





•  Edrychwch ar rai ffotograffau o Barc Cenedlaethol Eryri.



•  Beth yw’r pethau sy’n debyg a’r pethau sy’n wahanol rhwng Ffigur 2 a’r ffotograffau rydych chi wedi dod o hyd iddynt?

Deall tirweddau cymhleth



Mae llawer o arweddion a thirffurfiau gwahanol ym mhob tirwedd. Yn debyg i jigso, mae’r cyfuniad o’r arweddion gwahanol hyn yn creu tirwedd nodedig ac unigryw ym mhob lle yn y DU.


Edrychwch ar Ffigur 3. Mae’n dangos twyni tywod Ynyslas ar arfordir gorllewinol Cymru. Mae’r dirwedd hon yn ymddangos yn ddigon syml ar yr olwg gyntaf, ond wrth edrych arni’n fwy manwl mae rhai cymhlethdodau’n dod i’r amlwg. Er enghraifft, mae cefnen o dywod ar ganol y ffotograff wedi’i labelu yn A. Mae llystyfiant ar y gefnen. Mae cafn dwfn o dywod noeth o flaen y gefnen yn B. Y tu hwnt i’r gefnen mae rhagor o fanylion – moryd eang ac yna y tu hwnt i’r foryd mae bryniau gogledd Cymru. Nid yw’r twyni tywod eu hunain yn anghyffredin. Mae Ffigur 4 yn dangos bod arweddion tebyg yn perthyn i dirweddau nifer mawr o leoliadau arfordirol.

Ffigur 3 Twyni tywod Ynyslas wrth aber Afon Dyfi.





Tirwedd moryd Afon Dyfi


Yn Ffigur 5, dim ond un arwedd fach o’r dirwedd gymhleth yw’r twyni tywod o edrych arnyn nhw oddi uchod. Mae arwynebedd y twyni tywod yn llai nag un cilometr sgwâr, ond mae’r foryd y tu cefn ar raddfa fwy o lawer. Mae nifer o dirffurfiau afonydd a rhai arfordirol yn yr ardal hon, yn ogystal ag amrywiaeth o ecosystemau. Mae’r dirwedd hon yn ymddangos yn naturiol ond mae llawer o ddylanwadau dynol arni. Mae ffosydd yn draenio llawer o’r tir corsiog yn y foryd ac mae anifeiliaid yn pori ar y tir. Mae twristiaid yn hoffi’r dirwedd ac mae nifer o drefi bach a safleoedd carafanau yno. Y cyfuniad o’r gwahanol arweddion ffisegol a dynol hyn sy’n rhoi’r rhinweddau tirwedd unigryw i foryd Afon Dyfi.

Allwedd


Twyni tywod

Ffigur 4 Dosbarthiad twyni tywod yn y DU.

Ymchwilio i’r cysyniad o le


Mae lle yn gysyniad daearyddol sy’n cael ei ddefnyddio i ddisgrifio’r pethau sy’n gwneud rhywle’n arbennig, yn unigryw neu’n nodedig. Mae llawer o arweddion gwahanol o’r amgylchedd dynol a ffisegol ym mhob lle. Ymhlith y rhain mae arweddion tirwedd a thirnodau, mathau gwahanol o adeiladau lleol, ecosystemau a chynefinoedd, ac arweddion hanesyddol a diwylliannol lleol. Gall pob un o’r arweddion hyn fod yn ddigon cyffredin yn y DU. Fodd bynnag, y cyfuniad unigryw o’r arweddion daearyddol hyn sy’n creu hunaniaeth ar gyfer unrhyw le penodol.

Gweithgareddau





1  Disgrifiwch ddosbarthiad y twyni tywod yn Ffigur 4.








2  a)  Cysylltwch bob label â’r arwedd sydd â’r rhif cywir yn Ffigur 5.


    b)  Esboniwch pam mae’r twyni tywod yn Ffigur 3 a Ffigur 5 yn elfen bwysig o dirwedd moryd Afon Dyfi sy’n helpu i roi ymdeimlad o le iddi.








3  Disgrifiwch dair arwedd wahanol sydd i’w gweld yn Ffigur 7.

Ffigur 5 Golwg oddi uchod o foryd Afon Dyfi, y Canolbarth.

Ecosystemau coetiroedd collddail


Ystumiau ar Afon Dyfi


Twyni tywod yn Ynyslas


Tir pori’r uwchdir a chynefin gweundir


Arweddion y foryd gan gynnwys morfa heli a thir pori defaid


Trefi bach fel Aberdyfi


Tirffurfiau arfordirol – traethau a barrau tywod

Ffigur 6 Tref farchnad fach Machynlleth, tua 9 km o aber Afon Dyfi.

Ffigur 7 Pyllau yn nyffryn Afon Dyfi yn Ynyshir, tua 3 km o aber yr afon.

Gweithgaredd





4  a)  Gwnewch gopi o Ffigur 8 a’i ddefnyddio i gyfrifo sgôr ddeubegwn ar gyfer pob ffotograff.


    b)  Rhannwch eich sgorau ag o leiaf pedwar person arall yn eich dosbarth. Cyfrifwch sgôr gymedrig ar gyfer pob ffotograff.

Ffigur 8 Gosodiadau deubegwn i asesu tirwedd.





Safleoedd pot mêl


Mae miliynau o bobl yn mwynhau gweithgareddau hamdden yng nghefn gwlad. Mae cerdded, rhedeg a beicio yn weithgareddau poblogaidd sy’n dda i’r iechyd. Mae gweithgareddau hamdden hefyd yn dda i’r economi gwledig. Mae pobl sy’n ymweld am y dydd yn gwario arian ar atyniadau lleol, mewn siopau ac ar fwyd a diod; mae ymwelwyr eraill yn aros dros nos mewn gwestai. Mae hyn yn galluogi’r economi gwledig i amrywiaethu – i fentro o fyd ffermio a buddsoddi mewn diwydiannau gwasanaethau sy’n ymwneud â thwristiaid.


Fodd bynnag gall gormod o ymwelwyr achosi problemau. Mae sbwriel, parcio ac erydiad ar lwybrau troed yn faterion mae angen eu rheoli’n ofalus. Mae’r problemau hyn yn gwaethygu wrth i nifer yr ymwelwyr fynd yn uwch na’r gallu i ymdopi sydd gan y lleoliad ac i weithgaredd ddechrau gwneud difrod i’r dirwedd neu i’r ecosystem. Yn fwy na thebyg ni fydd y gallu i ymdopi yn ddigonol yn safleoedd pot mêl y DU. Fel gwenyn o gwmpas pot mêl, mae’r lleoliadau hyn yn denu nifer mawr o ymwelwyr oherwydd eu bod:




•  yn eithriadol o hardd neu ddiddorol


•  yn hawdd eu cyrraedd ar y ffordd fawr ac yn ddigon agos i bobl sy’n byw mewn trefi neu ddinasoedd mwy.





Mae mwyafrif safleoedd pot mêl naturiol y DU mewn naill ai Ardaloedd o Harddwch Naturiol Eithriadol (AHNE) neu Barciau Cenedlaethol y DU.

Allwedd


Ardaloedd o Harddwch Naturiol Eithriadol (AHNE)


Parciau Cenedlaethol (PC)

Ffigur 9 Lleoliad a dosbarthiad Ardaloedd o Harddwch Naturiol Eithriadol (AHNE) a Pharciau Cenedlaethol yng Nghymru a Lloegr. Mae AHNE yn cael eu dewis oherwydd rhinweddau eu golygfeydd ysblennydd.

Ffigur 10 Data am nifer yr ymwelwyr a gwariant ymwelwyr ar gyfer Parciau Cenedlaethol dethol, 2014.


*Nifer y diwrnodau wedi’i dreulio gan ymwelwyr ym mhob Parc Cenedlaethol.

Gweithgareddau





1  Astudiwch Ffigur 9.







    a)  Disgrifiwch leoliad AHNE Bryniau Swydd Amwythig.


    b)  Rhestrwch 5 ardal drefol sydd o fewn 100 km i Barc Cenedlaethol Ardal y Peak.


    c)  Pa Barc Cenedlaethol sydd bellaf i ffwrdd o unrhyw ddinas fawr?








2  Astudiwch Ffigur 10.







    a)  Rhowch ddau reswm pam mae mwy o ymwelwyr yn mynd i rai Parciau Cenedlaethol nag eraill.


    b)  Cyfrifwch faint o arian sy’n cael ei wario fesul diwrnod ymwelwyr ym mhob Parc Cenedlaethol.








3  Disgrifiwch sut mae twristiaeth yn helpu’r economi gwledig i amrywiaethu.

Gwaith ymholi


Beth yw tirweddau nodedig un o’r Parciau Cenedlaethol?


Ymchwiliwch i un o’r Parciau Cenedlaethol yn y DU.





•  Dewiswch 5 ffotograff sy’n crynhoi tirweddau nodedig y Parc Cenedlaethol hwn.



•  Ysgrifennwch erthygl 500 gair a fyddai’n denu ymwelwyr i’r Parc Cenedlaethol hwn.

Atgyweirio erydiad ar lwybrau troed Bannau Brycheiniog


Ardal fynyddig yn Ne Cymru yw Bannau Brycheiniog. Mae’n ardal hynod boblogaidd ymhlith cerddwyr a beicwyr mynydd. Mae rhai o’r llwybrau sy’n cael eu defnyddio amlaf ar dir sy’n eiddo i gyrff cyhoeddus fel Awdurdod y Parc Cenedlaethol a’r Ymddiriedolaeth Genedlaethol. O 2005 i 2015, bu’r Ymddiriedolaeth Genedlaethol wrthi’n atgyweirio 15 km o’r llwybrau hyn. Roedd y gwaith yn cynnwys aildyfu llystyfiant ar bridd noeth ac adfer llystyfiant oedd wedi dirywio. Cafodd dros 75,000 metr sgwâr o lystyfiant ei adfer i gyd. Mae’r Ymddiriedolaeth Genedlaethol yn gobeithio atgyweirio 10 km arall o lwybrau troed lle mae lled yr erydiad yn fwy na 4 m.

Ffigur 11 Gwirfoddolwyr yn atgyweirio llwybr troed ger Pen y Fan ym Mannau Brycheiniog.





Mae’r atgyweirio’n dibynnu’n fawr iawn ar roddion ac ymdrech gwirfoddolwyr. Yn ystod haf 2015, cafodd darn o lwybr yng Nghefn Cwm Llwch, ger Pen y Fan, ei adfer. Mae’r ardal hon yn anghysbell iawn a rhaid oedd defnyddio hofrennydd i gario’r bagiau 1 dunnell fetrig o gerrig i’r safle. Cafodd cyfanswm o 70 o fagiau eu cludo o’r chwarel gerllaw. Mae’r cerrig yn cael eu gosod yn unionsyth yn y ddaear a’u pacio’n dynn i greu llwybr sy’n edrych yn naturiol ac sy’n para’n dda. Ar ôl creu’r llwybr, mae modd aildyfu llystyfiant ar hyd yr ochrau. Mae’r gwaith o reoli’r llwybrau troed ym Mannau Brycheiniog yn costio tua £100,000 bob blwyddyn i’r Ymddiriedolaeth Genedlaethol yn unig.

Ffigur 12 Pethau sy’n achosi erydiad ar lwybrau troed.

Planhigion yn marw


Pridd yn agored i ddŵr glaw


Pridd yn erydu oherwydd dŵr glaw yn tasgu ac erydiad gylïau


Y llwybr yn mynd yn fwyfwy llydan


Mae’r planhigion yn fyr ac yn dirywio am fod pobl yn sathru arnynt


Mae cerddwyr yn osgoi’r llaid ar ganol y llwybr ac yn cerdded ar yr ochrau


Cerrig yn dod i’r wyneb wrth i’r pridd erydu

Gweithgareddau





4  Esboniwch pam mae’n anodd atgyweirio amgylchedd sy’n debyg i’r un yn Ffigur 11.








5  a)  Gwnewch gopi o Ffigur 12.


    b)  Rhowch label addas ar gyfer pob cam o’r diagram.


    c)  Copïwch y gosodiadau sydd islaw’r diagram a’u rhoi mewn trefn i ddangos pam mae’r llwybr yn lledu dros amser.








6  Awgrymwch pam mae’n bwysig rheoli effeithiau erydiad ar lwybrau troed.

Rheoli tirweddau nodedig


Mae cefn gwlad y DU yn cael ei reoli gan dirfeddianwyr. Mae ffermwyr yn rheoli eu tir i gynhyrchu bwyd a diogelu cynefinoedd a bywyd gwyllt. Mae Parciau Cenedlaethol ac AHNE y DU yn cael eu rheoli’n ofalus. Mae hyn er mwyn sicrhau bod rhinweddau arbennig ac unigryw y tirweddau, y bywyd gwyllt a’r dreftadaeth ddiwylliannol yn cael eu cydnabod a’u diogelu. Tîm bach o staff amser llawn a grŵp mawr o wirfoddolwyr sy’n gwneud y gwaith. Mae gan bob un o AHNE y DU gynllun rheoli 5 mlynedd sy’n nodi’r camau gweithredu mae angen eu cyflawni.


Rheoli AHNE Bryniau Clwyd a Dyffryn Dyfrdwy


Uwchdir calchfaen yng ngogledd-ddwyrain Cymru yw Bryniau Clwyd. Mae’n ardal boblogaidd i ymwelwyr, gyda thua 4.5 miliwn o bobl yn byw o fewn taith car 90 munud i’r ardal. Mae’r dirwedd nodedig, sydd i’w gweld yn Ffigur 14, yn dangos pwysigrwydd ei daeareg. Mae’r galchfaen yn gwrthsefyll erydiad ac yn ffurfio sgarpiau serth â llethrau sgri hirion oddi tanynt. Uwchben y sgarp, mae’r priddoedd calchfaen ar y llwyfandir yn denau ac mae’r planhigion yn arbenigol. Mae tirweddau calchfaen yn eithaf anghyffredin yn y DU. Mae eu dosbarthiad i’w weld yn Ffigur 15.




[image: ]

Ffigur 13 Lleoliad AHNE a gwarchodfeydd biosffer yng Nghymru a’r cyffiniau.

Ffigur 14 Tirwedd galchfaen Eglwyseg yn AHNE Bryniau Clwyd, Cymru.

Allwedd


Calchfaen, clogwyni mewndirol a sgri

Ffigur 15 Dosbarthiad calchbalmentydd yn y DU.

Gweithgareddau





1  Dewiswch label priodol ar gyfer pob un o’r arweddion, o 1 i 6, yn Ffigur 14.








2  a)  Disgrifiwch ddosbarthiad calchbalmentydd yn y DU.


    b)  Er bod y calchbalmant yn Ffigur 14 i’w weld mewn lleoedd eraill, esboniwch pam mae’r arwedd hon yn helpu i roi ymdeimlad o le i Eglwyseg.

Ffigur 16 Dyfyniad o Gynllun Gweithredu AHNE Bryniau Clwyd.

Ffigur 17 Gofynnwyd i fusnesau twristiaid roi sgôr i bob gweithgaredd ar raddfa o un i bump. Mae sgôr o un yn dynodi rhywbeth sy’n ‘bwysig i’r rhan fwyaf o fy ymwelwyr’ a sgôr o bump yn dynodi rhywbeth sydd ‘ddim yn bwysig i unrhyw un o fy ymwelwyr’.

Ffigur 18 Rhai pwyntiau gweithredu o gynllun rheoli AHNE Bryniau Swydd Amwythig ar gyfer 2014–19.

Ansawdd a chymeriad arbennig y dirwedd


Dechrau monitro drwy dynnu ffotograffau o olygfeydd pwysig o fannau sefydlog


Cydweithio â chwmnïau pŵer i dynnu’r llinellau trydan uwchben a’u rhoi o dan y ddaear yn y lleoliadau mwyaf sensitif


Trefnu un diwrnod y flwyddyn pan fydd gofyn i gymunedau lleol rannu eu cyfoeth o wybodaeth am yr ardal


Mynediad a hamdden


Gwella arwyddion drwy adnewyddu mynegbyst a gosod rhai newydd


Gwella mynediad drwy leihau nifer y camfeydd neu osod gatiau mochyn yn eu lle


Monitro erydiad ar lwybrau troed mewn ardaloedd allweddol (e.e. o gwmpas bryngaerau) a gwneud un project erydu bob blwyddyn


Diwylliant a phobl


Gwrthwynebu cynigion datblygu sy’n arwain at golli cyfleusterau cymunedol, fel siopau a thafarnau lleol


Archwilio opsiynau er mwyn sicrhau gwasanaeth ffôn symudol cyson ym mhob rhan o’r AHNE, a datrys problem ‘mannau gwael’ heb achosi niwed i gymeriad a golwg yr ardal


Cydweithio ag awdurdodau cynllunio a thai lleol i hyrwyddo cynlluniau tai fforddiadwy ar gyfer pobl leol

Gweithgareddau





3  Defnyddiwch Ffigur 16 i ddisgrifio sut mae arweddion daearegol, daearyddol a diwylliannol y dirwedd yn denu ymwelwyr i’r AHNE hon.



4  Dewiswch dechneg briodol i gyflwyno’r data yn Ffigur 17.








5  a)  Trafodwch y naw pwynt gweithredu yn Ffigur 18.


    b)  Gwnewch ddiagram diemwnt naw (fel yr un ar dudalen 83) a rhowch y pwyntiau gweithredu yn y diagram. Rhowch y pwyntiau pwysicaf yn eich barn chi ar frig y diagram.


    c)  Esboniwch pam rydych chi wedi dewis y tri phwynt gweithredu uchaf. Dylech esbonio sut bydd y pwyntiau rydych chi wedi eu dewis yn helpu i warchod neu i gydnabod tirweddau, bywyd gwyllt neu gymunedau/treftadaeth leol.

Ymchwilio i ddefnydd ymwelwyr o safle pot mêl


Cefnen greigiog yw’r Stiperstones yn AHNE Bryniau Swydd Amwythig. Mae’r AHNE hon o fewn pellter gyrru hawdd i drefi a dinasoedd Gorllewin Canolbarth Lloegr. Nid yw’r bryniau’n fawr: mae copaon y rhan fwyaf ohonynt tua 400 m uwchben lefel y môr. Nid yw’r llethrau’n rhy serth ac felly mae cerddwyr a beicwyr o bob gallu ac oed yn gallu eu dringo.


Mae priddoedd y Stiperstones yn arbennig o denau. Yn wir, mae brigiadau creigiog, tyrrau, yn ymwthio allan ar hyd copa’r gefnen. Mae pobl yn cerdded i fyny i’r copa er mwyn dringo dros y tyrrau ac edmygu’r olygfa. Fodd bynnag, mae sathru ar hyd yr un llwybrau wedi difrodi’r llystyfiant ac wedi erydu’r pridd. Gallwch chi weld olion erydiad ar y llwybrau troed yn Ffigur 20.


Strategaethau samplu


Set o ddata yw sampl sy’n dangos i ni beth sy’n digwydd heb i ni orfod cofnodi pob peth. Mae’n rhaid i’r sampl fod yn gynrychiadol – hynny yw, adlewyrchu’r sefyllfa gyfan yn deg. Mae’n hanfodol bod y sampl yn ddiduedd. Mae tair prif strategaeth samplu i’w gweld yn Ffigur 19. Yn ogystal, mae samplu weithiau yn gallu bod yn ‘oportiwnistaidd’. Yn achos samplu oportiwnistaidd, mae’r sampl wedi ei ddewis gan ei fod yn gyfleus ac ar gael yn hawdd neu’n ddiogel. Er enghraifft, mae pwyntiau samplu ar hyd afon yn cael eu dewis fel arfer gan fod caniatâd wedi ei roi i fynd i’r afon (mae’r perchennog wedi cytuno) ac mae’n ddiogel gwneud hynny. Y broblem gyda’r math hwn o samplu yw y gall fod yn annheg neu ddangos tuedd, ac felly efallai nad yw eich sampl yn gynrychiadol.

Beth yw’r gwahaniaeth rhwng data meintiol a data ansoddol?


Mae daearyddwyr yn gallu casglu pob math o ddata gwahanol wrth wneud ymholiad gwaith maes, ond bydd y data bob amser yn perthyn i un o ddau gategori:


Data meintiol yw gwybodaeth y mae’n bosibl ei mesur a’i chofnodi fel rhifau. Mae cyfrif traffig, mesur lled a chyflymder afon neu fesur maint cerrig mân ar draeth i gyd yn enghreifftiau o ddata meintiol.


Data ansoddol yw gwybodaeth sydd ddim yn rhifol. Gallwch gasglu data ansoddol mewn llawer o ffyrdd – er enghraifft, tynnu ffotograffau, gwneud brasluniau maes neu gymryd recordiadau fideo neu sain. Mae cyfweld pobl i ofyn am eu barn a’u safbwyntiau ar fater hefyd yn enghraifft o gasglu data ansoddol. Mae’r dechneg ddeubegwn (tudalen 104) yn ffordd o geisio casglu barn pobl gan ddefnyddio dull mwy meintiol.


[image: ]







[image: ]

Ffigur 19 Strategaethau samplu.





Defnyddio rheolydd i ymchwilio i effaith sathru


Mae Ffigur 20 yn dangos yn glir y gwahaniaeth mewn llystyfiant rhwng ardaloedd lle mae ymwelwyr wedi bod yn eu sathru’n drwm ac ardaloedd lle nad oes pobl wedi bod yn cerdded. Fodd bynnag, fel mae Ffigur 12 (tudalen 5) yn ei awgrymu, mae pobl yn cerdded drwy lystyfiant bob ochr i’r llwybr i osgoi cerdded ar gerrig anwastad. Mae hyn yn arwain at gwestiwn ymholi: oes mwy o berygl i rai rhywogaethau o blanhigion nag eraill?

Oes mwy o berygl i rai rhywogaethau o blanhigion nag eraill?


Os oes, efallai y gwelwch fod canran is o rai planhigion yn tyfu’n union wrth ochr y llwybr oherwydd bod y sathru wedi eu difrodi. I ganfod yr ateb byddai’n rhaid i chi drefnu rheolydd – arbrawf i ddarganfod y swm cyfartalog o bob rhywogaeth o blanhigyn. Dyma beth y byddech chi’n ei wneud:


Cam 1: Defnyddiwch gwadrad i fesur canran amrywiol blanhigion mewn ardal sydd i ffwrdd o’r llwybr ac nid yw sathru’n effeithio arni. Grid metel neu blastig yw cwadrad sydd fel arfer tua hanner metr o un ochr i’r llall. Gallwch amcangyfrif canran pob planhigyn ym mhob cwadrad. Cymerwch o leiaf 5 mesur rheoli mewn lleoedd gwahanol ac yna cyfrifwch y canran cymedrig ar gyfer pob planhigyn yn yr ardaloedd hyn.


Cam 2: Gosodwch drawslun (gweler tudalen 188) ar draws y llwybr. Bydd angen i chi ddechrau a gorffen y trawslun sawl metr i ffwrdd o’r darn o lwybr sydd wedi erydu. Mae hyn er mwyn sicrhau eich bod yn samplu’r planhigion wrth ochr yr ardal sydd wedi cael ei sathru. Bydd angen i bob cwadrad fod 2 m oddi wrth ei gilydd ar hyd y trawslun.

Ffigur 20 Nid yw erydiad ar lwybrau troed yn broblem gyffredin yn AHNE Bryniau Swydd Amwythig ond mae’n broblem leol ar gefnen y Stiperstones.

Ffigur 21 Canran o bob math o lystyfiant yn y cwadradau rheoli.

Ffigur 22 Canran o bob math o lystyfiant ym mhob cwadrad; roedd pob cwadrad 2 m oddi wrth ei gilydd.

Gweithgaredd





1  Sut mae sathru yn effeithio ar rywogaethau gwahanol o blanhigion?







    a)  Defnyddiwch y data yn Ffigur 21 i gyfrifo canran cymedrig pob planhigyn yn y rheolydd.


    b)  Dewiswch dechneg addas i gyflwyno’r data yn Ffigur 22. gweler tudalen 189 i weld sut mae lluniadu diagram barcut.


    c)  Pa gasgliadau gallwch chi ddod iddyn nhw am effaith sathru ar blanhigion llus a grug wrth ochr y llwybr?

Gwaith ymholi


Sut byddech chi’n mynd ati i lunio ymholiad i’r hyn sy’n rhoi ymdeimlad o hunaniaeth i’ch ardal leol? Pa ddata meintiol ac ansoddol gallech chi eu casglu?

Datblygu cwestiwn ymholi


Dychmygwch eich bod ar fin mynd ar daith maes i’r Stiperstones. Mae angen cwestiwn ymholi ar gyfer eich ymholiad. Yn gyntaf, mae angen i chi ddod i ddeall naws y lle a’r problemau sydd yno. Mae’n syniad da defnyddio’r rhyngrwyd i ddarllen am AHNE Bryniau Swydd Amwythig, neu ddefnyddio Google Maps neu Google Street View i ymchwilio i leoliad eich gwaith maes cyn eich ymweliad. Wedyn gallwch chi ddatblygu cwestiynau ymholi posibl. Er enghraifft:

Pa effaith mae ymwelwyr yn ei chael ar yr amgylchedd yn y Stiperstones?


Mae’n bosibl rhannu’r cwestiwn hwn yn is-gwestiynau llai i helpu i roi strwythur iddo:





1  Beth rydyn ni’n ei wybod am yr ymwelwyr sy’n mynd i’r Stiperstones?




2  Sut amgylchedd sydd yn y Stiperstones?




3  Sut mae’r ymwelwyr wedi effeithio ar yr amgylchedd yn y Stiperstones?

Defnyddio holiaduron


Mae holiaduron yn ffordd gyflym o gasglu barn pobl neu o gofnodi eu hymddygiad. Er hynny, mae holiaduron yn oddrychol. Allwch chi ddim bod yn siŵr bod pobl wedi bod yn onest wrth ateb eich cwestiynau. Gallwch chi ofyn cwestiynau caeedig neu gwestiynau agored. Wrth ofyn cwestiynau caeedig bydd angen i chi greu rhai atebion posibl, a bydd pobl wedyn yn dewis un o’r atebion hyn. Mae cwestiynau caeedig yn gyflym ac yn hawdd i bobl eu hateb, ac mae’n hawdd cyflwyno’r canlyniadau wedyn. Fodd bynnag, mae’r ymatebwyr yn cael eu cyfyngu i’r opsiynau rydych chi wedi’u dewis ar eu cyfer yn barod. Mae cwestiynau agored yn gadael i bobl ateb yn rhydd ym mha ffordd bynnag yr hoffent wneud hynny. Maen nhw’n gallu bod yn ddefnyddiol iawn gan eu bod yn gadael i bobl siarad yn rhydd am y pwnc, ond mae dadansoddi’r atebion yn gallu bod yn fwy anodd.

Ffigur 23 Sgorau asesu effaith amgylcheddol; pwyntiau samplu bob 100 m o’r maes parcio o dan gefnen y Stiperstones.

Gweithgareddau





1  Defnyddiwch Ffigur 9 (tudalen 4) i ddisgrifio lleoliad AHNE Bryniau Swydd Amwythig.



2  Awgrymwch ddau reswm gwahanol pam mae’r lle mor boblogaidd gydag ymwelwyr o Birmingham sy’n dod am y dydd.



3  Astudiwch y cwestiwn ymholi canlynol am y Stiperstones:
Pa effaith mae ymwelwyr yn ei chael ar yr amgylchedd yn y Stiperstones?








    a)  Awgrymwch un ffordd o newid y cwestiwn ymholi er mwyn i chi allu ymchwilio i’r effaith bosibl y mae ymwelwyr yn ei chael ar fusnesau yn AHNE Bryniau Swydd Amwythig.


    b)  Sut byddech chi’n newid yr is-gwestiynau?

Prosesu a chyflwyno tystiolaeth


Gallwch chi brosesu data mewn sawl ffordd, er enghraifft drwy gyfrifo:




•  cyfansymiau a chanrannau


•  cyfartaleddau (cymedr, modd neu ganolrif)


•  uchafswm, isafswm ac amrediadau rhyngchwartel (gweler tudalen 17).





Mae angen i chi gyflwyno eich data gan ddefnyddio technegau priodol i’ch helpu chi i nodi unrhyw batrymau neu dueddiadau. Dyma rai cwestiynau i’w hystyried wrth ddewis techneg.




•  Ydy’r data wedi eu mynegi fel gwerthoedd gwirioneddol neu fel canrannau? Gallech chi ddefnyddio siartiau bloc ar gyfer gwerthoedd gwirioneddol a siartiau cylch i ddangos canrannau.


•  Ydy’r data’n arwahanol neu’n ddi-dor? Dylech chi ddefnyddio graff bloc i ddangos data arwahanol a graff llinell i ddangos data di-dor.


•  Ydy’r data’n dweud rhywbeth wrthych chi am y lleoedd gwahanol? Os ydyn nhw, ydych chi’n gallu gosod eich siartiau bloc neu siartiau cylch ar fap sylfaen?


•  Oes gennych chi ddwy set o ddata sy’n perthyn i’w gilydd? Os oes, a fyddai graff gwasgariad (tudalen 267) yn dangos perthynas?





Dadansoddi’r dystiolaeth


Ystyr dadansoddi yw astudio’r data a dod o hyd i unrhyw batrymau neu dueddiadau. Er enghraifft:




•  Ydy’r data’n cynyddu, yn lleihau neu’n gyson yn ystod eich arolygon?


•  Oes unrhyw ddata sydd ddim yn dilyn y patrwm? Anomaleddau yw’r rhain. Allwch chi esbonio’r rheswm drostyn nhw?


•  Sut mae’r data’n cysylltu â’r safleoedd yn y lleoliad? Ydy’r data’n dangos patrwm gofodol? Mewn geiriau eraill, ydy’r patrymau a welwch chi yn amrywio yng nghyd-destun gofod?





Gwerthuso eich ymholiad


Ystyr gwerthuso yw asesu cryfderau a gwendidau pob cam o’ch ymholiad. Gallai eich gwerthusiad ddilyn y camau canlynol:




•  Cam 1: A wnaethoch chi ofyn y cwestiwn cywir i ddechrau? Oeddech chi’n gallu casglu’r math cywir o ddata er mwyn gallu dod i gasgliadau?


•  Cam 2: Oedd eich data chi’n gynrychiadol ac yn ddibynadwy? Os gwnaethoch chi ddefnyddio holiaduron, a gawsoch chi ddigon o atebion er mwyn gallu cyflwyno barn y cyhoedd yn gywir? Os gwnaethoch chi ddefnyddio data o’r rhyngrwyd neu o ffynhonnell arall, ydych chi’n hyderus bod y ffynhonnell yn ddilys? Oes posibilrwydd bod y wybodaeth yn dangos tuedd?


•  Cam 3: Oedd yr ymholiad wedi ei gynllunio’n dda? Cofiwch mai mater o gynllunio gwael, ac nid camgymeriad dynol, yw peidio â chasglu digon o ddata, peidio â chael digon o amser i orffen neu beidio â rhoi digon o ymdrech i’r gwaith. Sut gallech chi wella eich ymholiad pe byddech chi’n ei wneud unwaith eto?


•  Cam 4: Oes cwestiynau eraill mae angen eu hateb? Sut gallech chi estyn yr ymholiad ymhellach?







[image: ]


Gweithgaredd





4  Astudiwch Ffigur 23.







    a)  Pa fath o samplu a ddefnyddiwyd i gasglu’r data hyn?


    b)  Awgrymwch ragdybiaeth sy’n cysylltu’r pellter o’r maes parcio â’r effeithiau amgylcheddol.


    c)  Cyflwynwch y data gan ddefnyddio dwy dechneg wahanol.


  ch)  Beth yw cryfderau a chyfyngiadau’r ddwy dechneg hon?

Gwaith ymholi


Ar gyfer safle pot mêl rydych chi’n gyfarwydd ag ef:





•  Datblygwch gwestiwn y gallech chi ei astudio.



•  Pa ddata gallech chi eu casglu?



•  Pa strategaethau samplu byddech chi’n eu defnyddio? Pam?



•  Pa dechnegau dadansoddi a chyflwyno gallech chi eu defnyddio?

THEMA 1 Tirweddau a phrosesau ffisegol



Pennod 2 Prosesau a newidiadau tirffurf


Prosesau afon

Ffigur 1 Mae nifer o brosesau afon gwahanol yn amlwg yn yr afon hon.





O’r eiliad y mae dŵr yn dechrau llifo dros arwyneb y tir, mae disgyrchiant yn rhoi pŵer i’r dŵr erydu’r dirwedd. Mae egni disgyrchiant y dŵr sy’n llifo yn galluogi’r afon i gludo ei llwyth o glogfeini, graean, tywod a silt i lawr yr afon. Pan fydd lefelau egni yn uchel, y brif broses afon yw erydiad. Ar adegau eraill o’r flwyddyn, neu yn rhannau eraill yr afon lle mae lefelau egni yn is, y brif broses yw dyddodiad.


Mae erydu’n digwydd yn y mannau lle mae digon o egni yn yr afon – er enghraifft, lle mae’r afon yn llifo’n gyflym neu os yw’r afon yn llawn dŵr ar ôl glaw trwm. Mae afonydd sy’n llifo ar draws llethrau graddol (fel yr afon yn Ffigur 1) yn tueddu i lifo gyda’r grym mwyaf ar ochr allanol bob tro (neu ystum afon). Mae dŵr yn cael ei daflu tuag at yr ochr i mewn i lan yr afon, sy’n cael ei herydu gan weithred hydrolig a sgrafelliad. Mae’r lan yn cael ei thandorri’n raddol. Mae’r pridd gordo yn disgyn i mewn i sianel yr afon lle mae’r llwyth newydd hwn o ddeunydd yn gallu cael ei godi a’i gludo i lawr yr afon gan y dŵr sy’n llifo.

Ffigur 2 Cludo gwaddod (sediment).

Ffigur 3 Pedair proses erydiad mewn sianel afon.

Prosesau erydiad


Gweithred hydrolig – mae dŵr yn taro i mewn i fylchau yn y pridd a’r graig, gan gywasgu’r aer a gwahanu’r gronynnau oddi wrth ei gilydd


Sgrafelliad – mae’r dŵr sy’n llifo yn codi’r creigiau o’r gwely ac yn eu taro yn erbyn glannau’r afon


Athreuliad – mae’r creigiau sy’n cael eu cario gan yr afon yn taro yn erbyn ei gilydd, gan gael eu treulio yn ronynnau llai a mwy crwn


Cyrydiad – mae mwynau fel calsiwm carbonad (prif gynhwysyn creigiau calchfaen a sialc) yn hydoddi yn nŵr yr afon

Mae proses dyddodiad yn digwydd yn y mannau lle mae’r afon yn colli ei hegni – er enghraifft, lle mae afon yn mynd i mewn i lyn ac mae llif yr afon yn cael ei arafu gan y corff o ddŵr llonydd. Mae dyddodiad hefyd yn digwydd mewn rhannau bas iawn o sianel afon, lle mae’r ffrithiant rhwng gwely’r afon a’r dŵr yn achosi i’r afon golli ei hegni a gollwng ei llwyth. Mae proses dyddodiad yn creu haenau o dywod a graean sy’n aml yn cael eu gwahanu yn ôl maint y gwaddod. Y gwaddod mwyaf bras sy’n cael ei ddyddodi gyntaf.

Ffigur 4 Mae sianel yr afon, sy’n llifo o’r chwith, wedi’i rhannu yn nifer o allafonydd llai wrth iddi lifo i mewn i lyn. Derwent Water, Ardal y Llynnoedd.

Gweithgareddau





1  Astudiwch Ffigur 1. Defnyddiwch dystiolaeth o’r ffotograff i awgrymu pa brosesau afon sy’n digwydd yn A, B ac C.



2  Lluniwch bedwar diagram neu gartŵn i ddangos y ffyrdd y mae’r afon yn cludo deunydd.



3  Astudiwch Ffigur 4 ac esboniwch sut mae erydiad, cludiant a dyddodiad wedi chwarae rhan yn y broses o greu’r tirffurf hwn.



4  Astudiwch Ffigurau 1 a 4. Defnyddiwch dystiolaeth o’r ffotograffau hyn i esbonio’r gwahaniaeth rhwng sgrafelliad, gweithred hydrolig ac athreuliad.

Afonydd troellog


Mae’r afon yn Ffigur 5 yn dangos arweddion nodweddiadol afon sy’n llifo dros raddiannau mwy serth. Mae llawer o rym y dŵr yn cael ei gyfeirio tuag i lawr. Mae erydiad fertigol yn torri i mewn i wely’r afon. Mae’r afon yn ffurfio dyffryn cul gydag ochrau serth siâp V. Mae llif y dŵr yn sianel yr afon hefyd yn siglo o un ochr i’r llall ac yn creu rhywfaint o erydiad ochrog. Dros amser, mae’r broses hon yn golygu bod dyffryn ffurf V yn cael ei dorri i mewn (neu ei endorri) i ochr y bryn i greu sbardunau pleth sy’n debyg i ddannedd sip.


Mae afonydd sy’n llifo dros raddiannau serth yn gallu bod â digon o egni i erydu a chludo swmp mawr o ddeunydd. Mae’r llwyth ar wely’r afon yma yn fawr ac yn onglog. Gall y creigiau ar wely’r afon ddangos tystiolaeth o sgrafelliad ar ffurf ceubyllau neu dyllau sgwrio llyfn. Wrth i afon lifo i lawr, mae proses athreuliad yn raddol yn lleihau maint cyffredinol y llwyth.

Ffigur 5 Ashes Hollow, Swydd Amwythig – dyffryn ffurf V nodweddiadol.

Gweithgaredd





1  Astudiwch Ffigur 5. Disgrifiwch sut cafodd pob un o’r arweddion canlynol eu creu:







    a)  ochrau dyffryn ffurf V


    b)  clogfeini onglog mawr yng ngwely’r ffrwd


    c)  sbardunau pleth.

Sut mae ystumiau afon yn cael eu ffurfio?


Mae afonydd sy’n llifo dros raddiannau graddol yn tueddu i siglo o un ochr i’r llall. Mae’r dŵr yn llifo’n gyflymaf ar ochr allanol tro pob ystum afon. Mae hyn yn achosi erydiad i’r glannau yn hytrach na’r gwely, proses o’r enw erydiad ochrol. Mae’r dŵr sy’n llifo’n arafach ar ochr fewnol yr ystum yn colli egni ac yn gollwng ei lwyth. Mae’r deunydd yn cael ei wahanu, gyda’r graean mwyaf yn cael ei ddyddodi’n gyntaf, wedyn y tywod, a’r silt yn olaf. Mae’r broses hon yn creu llethr slip (bar pwynt) sef traeth cerigos sy’n goleddfu i lawr i mewn i’r afon. Mae afonydd troellog fel Afon Elan, sydd i’w gweld yn Ffigur 8, yn llifo dros orlifdir eang. Mae’r tirffurf gwastad hwn wedi cael ei greu dros gyfnod o filoedd o flynyddoedd gan brosesau erydiad ochrol a dyddodiad.

Ffigur 6 Prosesau ar waith mewn ystum afon.

Ffigur 7 Uwcholwg o ystum afon.

Ffigur 8 Ystumiau afon ar Afon Elan; mae’r saethau glas yn dangos cyfeiriad llif yr afon.

Ffigur 9 Manylion y bar pwynt ar Afon Elan sydd i’w weld ym mhwynt 3 yn Ffigur 8.

Gweithgareddau





2  Edrychwch ar Ffigur 8.







    a)  Disgrifiwch y llethrau ym mhwyntiau 1 a 2.


    b)  Disgrifiwch y prosesau ym mhwyntiau 3 a 4.








3  Gwnewch fraslun o Ffigur 9. Defnyddiwch Ffigurau 6 a 7 i ychwanegu anodiadau addas at eich diagram sy’n dangos sut mae’r arwedd hon wedi ffurfio.



4  Mae Ffigur 10 yn dangos lleoliad yr ystumiau afon ar Afon Elan.







    a)  Defnyddiwch Ffigurau 8 a 10 i amcangyfrif i ba gyfeiriad roedd y camera’n wynebu.


    b)  I ba gyfeiriad mae’r afon yn llifo ym Mhont ar Elan?



5  a)  Lluniadwch drawstoriad ar hyd y llinell X–Y ar Ffigur 10.


    b)  Disgrifiwch y pethau sy’n wahanol a’r pethau sy’n debyg rhwng yr afonydd sydd i’w gweld yn Ffigurau 5 ac 8.

Ffigur 10 Map Arolwg Ordnans ar raddfa 1 : 25,000 yn dangos yr ystumiau afon ar Afon Elan.

Ymchwilio i newidiadau i lawr yr afon


Gall afonydd newid eu siâp a’u cymeriad wrth lifo i lawr yr afon. Gallwn ni ofyn cwestiynau daearyddol am y newidiadau hyn. Er enghraifft, wrth ymchwilio i newid ar raddfa fach:

Sut mae cyflymder afon yn newid ar draws bar pwynt a sut mae hyn yn effeithio ar faint y gwaddod?


Neu, wrth ymchwilio i newid ar raddfa fawr:


Sut mae arwynebedd trawstoriadol a chyflymder afon yn newid wrth i chi fynd i lawr yr afon?





Dewis safleoedd samplu


Mae afonydd y DU yn amrywio o rai sydd ychydig gannoedd o fetrau o hyd yn unig i’r afon hiraf yn y DU, sef Afon Hafren sy’n 369 km o hyd. Mewn ymchwiliad i sut mae afon yn newid wrth lifo i lawr yr afon, mae’n bwysig sicrhau bod eich pwyntiau samplu yn ddigon pell oddi wrth ei gilydd i ddangos newid. Ar afon sy’n 10 km o hyd gallech chi gasglu data ar bwyntiau 1 km, 5 km a 10 km, neu ar bwyntiau 3 km, 4 km a 5 km. Byddai’r cynllun cyntaf yn rhoi sampl cynrychiadol o’r afon gyfan i chi. Ni fyddai’r ail gynllun, ar y llaw arall, ond yn rhoi tystiolaeth o’r newidiadau ar raddfa fach mewn un darn byr o’r afon.

Gweithgaredd





1  Esboniwch pam na fyddai samplu ar bwyntiau 3 km, 4 km a 5 km yn gynrychiadol o newid ar hyd afon gyfan sy’n 10 km o hyd.

Cyfrifo arwynebedd trawstoriadol


Er mwyn mesur trawstoriad sianel afon, bydd angen i chi osod llinell lorweddol ar draws yr afon a mesur i lawr yn ofalus o’r llinell hon i’r ddaear. Mae hyn i’w weld yn Ffigur 11. Mae’r llinell felen lorweddol yn cynrychioli llinell yr arolwg o X i Y ac mae’r pedair llinell fertigol yn cynrychioli’r pedwar mesuriad cyntaf. Dylech chi gasglu data pan fydd yr afon yn isel ond dylech chi gymryd mesuriadau ar gyfer y tir sych ar ddwy ochr yr afon. Wedyn, pan fydd eich canlyniadau wedi cael eu plotio ar graff, gallwch chi amcangyfrif faint o ddŵr fydd yn yr afon pan fydd sianel yr afon yn llawn ac ar fin gorlifo.


Cam 1 Estynnwch y tâp mesur ar ongl sgwâr ar draws yr afon o’r naill lan i’r llall, a chadw’r tâp yn baralel ag arwyneb y dŵr.


Cam 2 Rhannwch led yr afon â 10. Bydd hyn yn creu 11 o bwyntiau arolygu â bwlch cyfartal rhyngddynt. Er enghraifft, yn achos afon 4 metr o led, byddwch chi’n cofnodi ei dyfnder bob 40 cm (1/10fed) o’r ffordd ar ei thraws. Dyma enghraifft o samplu systematig (gweler tudalen 8).


Cam 3 Ym mhob pwynt arolygu, mesurwch ddyfnder yr afon. Gwnewch yn siŵr eich bod yn defnyddio’r un unedau wrth gofnodi’r dyfnder a’r lled (er enghraifft, metrau ar gyfer y ddau).

Arwynebedd trawstoriadol mewn metrau sgwâr = lled (m) wedi’i luosi â dyfnder cymedrig (m).

Ffigur 11 Safleoedd samplu ar afon droellog.

Ffigur 12 Mesuriadau dyfnder wedi eu cymryd yn yr afon yn Ffigur 11 bob 0.4 m.

Gweithgaredd





2  Edrychwch ar Ffigur 12.







    a)  Plotiwch broffil yr afon hon ar bapur graff. Cofiwch weithio tuag i lawr o’ch echelin lorweddol.


    b)  Beth yw dyfnder cymedrig y dŵr?


    c)  Cyfrifwch yr arwynebedd trawstoriadol.


  ch)  Pe bai lefelau’r dŵr yn codi 20 cm, beth fyddai’r arwynebedd trawstoriadol newydd?

Sut rydw i’n cyfrifo amrediad, canolrif ac amrediad rhyngchwartel?


Mae gan lif y dŵr yn sianel yr afon ddigon o egni i gludo gwaddod. Wrth i gyflymder y dŵr arafu – er enghraifft, mewn dŵr bas yn y bar pwynt – mae egni’n cael ei golli ac mae’r gwaddod yn cael ei ddyddodi.


Er mwyn profi a yw’r broses hon yn digwydd yn eich afon chi, bydd angen i chi samplu rhai cerigos a chofnodi eu maint. Casglodd myfyrwyr 11 o gerigos o safleoedd A, B ac C yn Ffigur 11. Eu nod oedd darganfod sut roedd maint ac amrediad y cerigos yn amrywio ar draws y bar pwynt.


Er mwyn cyfrifo’r amrediad, y canolrif a’r amrediad rhyngchwartel, mae angen i chi roi eich data mewn trefn restrol. Mae’r data ar gyfer safle A i’w gweld yn Ffigur 14 mewn trefn restrol.

Ffigur 13 Maint y cerigos (mm) wedi eu casglu ar hap yn safleoedd A, B ac C yn Ffigur 11.

Ffigur 14 Maint y cerigos ar gyfer safle A wedi eu rhoi mewn trefn restrol.

Gweithgaredd





3  Edrychwch ar Ffigur 13.







    a)  Ar gyfer pob safle samplu, cyfrifwch:







         i)   yr amrediad;


         ii)  y canolrif;


         iii) yr amrediad rhyngchwartel.







    b)  Pa gasgliadau gallwch chi eu tynnu o’r canlyniadau hyn?

Sut mae rhaeadrau yn cael eu ffurfio?


Mae rhaeadrau yn ffurfio ar hyd cwrs afon pan fydd newid serth yng ngraddiant sianel yr afon. Mae llawer o’r rhaeadrau yn ardaloedd uwchdir y DU yn ganlyniad i brosesau tirffurf a ddigwyddodd ar ddiwedd yr oes iâ tua 10,000 o flynyddoedd yn ôl. Yn ystod yr oes iâ, lledaenodd llenni iâ dros rannau helaeth o ardaloedd yng ngogledd a gorllewin y DU. Gallwn weld lledaeniad yr iâ yn Ffigur 1 (tudalen 1). Roedd rhewlifoedd yn llifo o’r llenni iâ hyn tuag at y môr – mae rhewlifoedd tebyg i’w gweld heddiw yn ne Gwlad yr Iâ. Cafodd dyffrynnoedd ffurf U (hynny yw, dyffrynnoedd dwfn ag ochrau serth) eu cerfio i mewn i’r dirwedd gan y rhewlifoedd. Mae Ffigur 16 yn dangos sut mae’r dirwedd rewlifol hon wedi creu rhaeadrau sy’n plymio o uchder. Mae rhaeadrau o’r fath i’w gweld mewn rhai ardaloedd yng Ngogledd a Chanolbarth Cymru heddiw.

Ffigur 15 Rhiwargor, yng Nghanolbarth Cymru, sy’n enghraifft o raeadr sy’n plymio i mewn i ddyffryn ffurf U.

Ffigur 16 Tirwedd rewlifol a’r dirwedd heddiw.





Rhaeadrau sy’n cael eu ffurfio gan erydiad gwahaniaethol


Gall rhaeadrau ddigwydd pan fydd sianel afon yn croesi o un math o graig i fath arall. Os yw cyfradd erydu y ddau fath o graig yn wahanol, yna bydd rhaeadr yn ffurfio. Mae rhaeadrau wedi ffurfio fel hyn ar Afon Nedd a’i llednentydd mewn ardal o Dde Cymru o’r enw Bro’r Sgydau.


Daeareg Bro’r Sgydau yw’r prif ffactor a arweiniodd at ffurfio’r rhaeadrau hyn. Mae calchfaen carbonifferaidd wedi ei orchuddio gan haenau o dywodfaen a cherrig llaid. Mae’r tywodfaen yn gwrthsefyll erydiad yn dda iawn ond mae cerrig llaid yn erydu’n haws. Mae cyfres o ffawtiau, sy’n rhedeg ar draws sianeli’r afon, wedi dod â’r tywodfaen a’r cerrig llaid ochr yn ochr â’i gilydd, fel sydd i’w weld yn Ffigur 17.

Ffigur 17 Sut cafodd rhaeadr Sgwd yr Eira ar Afon Mellte ei ffurfio.

Mae’r afon yn llifo ar draws y ffawt o’r gogledd


Mae’r ffawt yn gogwyddo o’r GGOn i’r DDDdn


Symudiad y ffawt


Mae cerrig llaid sy’n erydu’n hawdd yn gorwedd uwchben y tywodfaen sy’n gwrthsefyll erydiad yn well

Wrth i’r afon blymio dros y tywodfaen mae’n arllwys dros y cerrig llaid oddi tano. Mae cyfuniad o weithred hydrolig a sgrafelliad yn erydu’r graig hon yn eithaf hawdd, ac yn creu plymbwll. Mae sgrafelliad yng nghefn y plymbwll yn tandorri’r haenau o dywodfaen. Yn y pen draw, bydd y gordo hwn yn hollti a bydd y creigiau’n disgyn i’r plymbwll ac yn cael eu malu yn sgil athreuliad. Felly mae pob rhaeadr yn raddol yn cael ei herydu tuag yn ôl at darddiad yr afon mewn proses o’r enw encilio. O dan bob rhaeadr mae dyffryn cul gydag ochrau sydd bron yn fertigol. Ceunant yw’r enw ar yr arwedd hon. Mae’r broses o encilio wedi torri’r ceunant dros gyfnod o gannoedd o flynyddoedd.

Ffigur 18 Rhaeadr Sgwd yr Eira ar Afon Mellte.

Ffigur 19 Prosesau afon yn rhaeadr Sgwd yr Eira.







[image: ]


1 Mae ‘capgraig’ o dywodfaen yn gallu gwrthsefyll erydiad – mae’n erydu’n eithaf araf.


2 Mae’r bargod yn tueddu i ddymchwel ac encilio.


3 Mae sgrafelliad yn dyfnhau’r plymbwll.


4 Mae athreuliad yn torri i lawr y darnau o graig sydd wedi erydu wrth iddyn nhw gael eu cludo i lawr yr afon.


5 Mae cerigos yn troelli o gwmpas mewn pantiau i greu ceubyllau drwy sgrafelliad.


6 Mae haenau o greigiau gwydn yn creu gwely afon anwastad yn cynnwys dyfroedd gwyllt a rhaeadrau llai islaw’r rhaeadr.

[image: ] www.world-of-waterfalls.com/europe.html – map rhyngweithiol sy’n dangos lleoliad rhaeadrau ledled y DU.

Gweithgareddau





1  Disgrifiwch sut mae ffawtiau’r creigiau ym Mro’r Sgydau wedi arwain at ffurfio rhaeadrau.








2  a)  Gwnewch gopi o Ffigur 19.


    b)  Rhowch labeli yn y lleoedd addas ar eich diagram.


    c)  Esboniwch pam mae enciliad y plymbwll, dros filoedd o flynyddoedd, wedi creu ceunant.


  ch)  Lluniadwch gyfres o ddiagramau i ddangos y ceunant yn ffurfio.








3  Esboniwch pam mae angen i ni ddeall sut mae prosesau naturiol wedi newid ers yr oes iâ ddiwethaf er mwyn deall y dirwedd heddiw.



4  Ai dim ond yn uwchdiroedd y DU mae rhaeadrau yn bodoli? Defnyddiwch y cyswllt â’r wefan ar y dudalen hon i archwilio’r map rhyngweithiol.







    a)  Disgrifiwch leoliad rhaeadrau’r DU.


    b)  Wrth ystyried rhaeadrau’r DU, pa gyfran sydd wedi ei lleoli yn uwchdiroedd y DU? Defnyddiwch Ffigur 1 ar dudalen 1 i’ch helpu.

Gwaith ymholi


I ba raddau rydych chi’n cytuno â’r gosodiad canlynol: ‘Daeareg yw’r ffactor pwysicaf yn y broses o greu tirweddau afon nodedig’?


Defnyddiwch y wybodaeth ar dudalennau 16 i 19 i’ch helpu i gyfiawnhau eich ateb.

Sut mae tonnau’n erydu ein tirweddau arfordirol?


Tonnau sy’n darparu’r grym sy’n llunio ein morlin. Mae tonnau’n cael eu creu o ganlyniad i ffrithiant rhwng y gwynt ac arwyneb y môr. Mae gwyntoedd cryf yn creu tonnau mawr. Hefyd, mae angen amser a lle i donnau mawr ddatblygu. Felly, mae ar donnau mawr angen i’r gwynt chwythu am amser hir dros arwynebedd arwyneb mawr o ddŵr. Cyrch yw’r term a ddefnyddir ar gyfer y pellter y mae ton wedi datblygu drosto, ac felly i greu ton enfawr mae angen gwynt cryf a chyrch hir.


Mae’r dŵr mewn ton yn symud yn gylchol. Mae llawer o egni’n cael ei ddefnyddio i symud y dŵr i fyny ac i lawr. Felly does dim llawer o egni gan donnau mewn dŵr dwfn i erydu morlin. Fodd bynnag, wrth i don gyrraedd dŵr bas, mae ffrithiant â gwely’r môr yn ei harafu. Ond mae’r dŵr ar yr arwyneb yn hyrddio ymlaen yn rhydd. Yr hyrddio ymlaen wrth i’r don dorri sy’n achosi’r prosesau erydiad sy’n cael eu disgrifio yn Ffigur 22.

Ffigur 20 Mudiant y dŵr mewn ton.

Gweithgaredd





1  Gwnewch gopi o Ffigur 20 gan roi’r labeli canlynol yn y lleoedd priodol.







    •  Tonnau mewn dŵr dyfnach


    •  Mudiant cylchol


    •  Ton yn torri


    •  Dŵr yn cael ei hyrddio ymlaen


    •  Ffrithiant â gwely’r môr.

Wrth i donnau mawr daro’n ddi-baid wrth droed clogwyn, gall hyn achosi difrod enfawr drwy broses gweithred hydrolig a sgrafelliad. Mae effaith taro di-baid y tonnau ar yr ardal gul hon yn creu rhic tonnau. Mae clogwyni sydd eisoes wedi eu gwanhau gan fregion (joints) neu graciau yn gallu dymchwel yn sydyn, gan achosi cwymp creigiau mewn màs-symudiad. Mae’r cwymp yn achosi i linell y clogwyni encilio i’r mewndir. Mae’r llyfndir tonnau yn Ffigur 21 wedi cael ei ffurfio wrth i’r clogwyni encilio’n raddol.

Ffigur 21 Llyfndir tonnau creigiog ar Arfordir Treftadaeth Morgannwg.

Ffigur 22 Pedair proses o erydiad arfordirol.

Ffigur 23 Tystiolaeth o erydiad mewn clogwyni calchfaen ar Arfordir Treftadaeth Morgannwg.

Mae màs anferth o greigiau yn bargodi dros y rhic. Dyma’r rhan nesaf o’r clogwyn sy’n debygol o ddymchwel


Mae’r planau haenu llorweddol a’r bregion fertigol yn y graig yn llinellau gwendid sy’n gallu cael eu herydu’n gyflym gan weithred hydrolig


Cwymp creigiau diweddar. Bydd y malurion hyn yn atal grym y tonnau ac felly’n amddiffyn y clogwyn sydd y tu ôl iddyn nhw rhag cael ei daro gan y tonnau, am gyfnod o leiaf


Mae tonnau’n defnyddio cerigos o’r traeth i erydu rhic wrth droed y clogwyn drwy’r broses o sgrafelliad

Gweithgareddau





2  Astudiwch Ffigurau 21 a 22.







    a)  Defnyddiwch y termau erydu cywir i gwblhau’r anodiadau isod.







         •  Mae bregion yn y graig yn lledu yn y broses o ......... sy’n digwydd pan fydd .........


         •  Mae’r clogfeini ar y traeth yn grwn oherwydd .........


         •  Mae’r ceubwll hwn wedi ei sgwrio yn y graig gan .........







    b)  Gwnewch fraslun syml o Ffigur 21 gan ychwanegu eich anodiadau (uchod) at y braslun.








3  Ystyriwch Ffigur 23 a’r anodiadau sydd arno.







    a)  Ysgrifennwch restr (neu gwnewch linell amser) sy’n rhoi’r digwyddiadau sy’n effeithio ar y clogwyn hwn yn y drefn gywir.


    b)  Gwnewch restr (neu linell amser) arall i awgrymu beth fydd yn digwydd i’r clogwyn hwn dros y blynyddoedd nesaf.


    c)  Yn ystod y 100 mlynedd nesaf bydd y morlin hwn yn encilio tua 20–40 m. Lluniwch fwrdd stori i ddangos sut mae’r broses encilio hon yn creu’r llyfndir tonnau creigiog o flaen y clogwyn.

Tirlithriadau, cwymp creigiau a chylchlithro


Mae’r dystiolaeth ar dudalennau 20 a 21 yn awgrymu nad gweithred y tonnau yw’r unig rym sy’n llunio siâp ein morlin. Weithiau, gall gweithred y tonnau wrth droed clogwyn achosi màs-symudiad ar wyneb y clogwyn uwchben. Gall creigiau – sydd o bosibl wedi cael eu rhyddhau gan rew’r gaeaf neu lawiad trwm – ddisgyn yn sydyn i’r traeth islaw gan achosi cwymp creigiau. Pan fydd erydiad yn tanseilio gwaelod y clogwyn, gall darnau mawr ohono lithro’n gyflym i lawr i’r traeth. Bydd tirlithriad o’r fath yn gadael craith geugrwm yn rhan uchaf y clogwyn, fel pe bai cawr wedi cnoi darn mawr allan ohono. Bydd pentwr siâp bwa o falurion yn ymddangos ar y traeth islaw hefyd. Mae proses debyg, sef cylchlithro, i’w gweld mewn creigiau cywasgedig llac fel y rhai ar Arfordir Holderness. Mae effeithiau cylchlithro yn debyg iawn i rai tirlithriad – mae darnau fel petaent wedi cael eu cnoi allan o ran uchaf y clogwyn.


Fel arfer mae tirlithriadau’n digwydd mewn creigiau gwaddod ac yn aml yn cael eu sbarduno gan dywydd eithafol – er enghraifft, pan fydd stormydd y môr yn taro’r clogwyn, neu ar ôl glawiad trwm iawn sy’n ychwanegu at bwysau wyneb y clogwyn. Ond gall tirlithriadau ddigwydd unrhyw bryd ac maen nhw’n beryglus. Ym mis Mehefin 2015, cafodd menyw ifanc ei lladd gan gwymp creigiau yn Llanilltud Fawr – mae llun o’r clogwyni hyn yn Ffigur 23. Mae llawer o dirlithriadau ac achosion o gwymp creigiau wedi digwydd ar hyd yr arfordir hwn. Mae’r rhai diweddaraf i’w gweld yn Ffigur 25.

Ffigur 24 Clogwyni ar Ynys Wyth gyda nifer o dirlithriadau.

Mae malurion o’r tirlithriad yn creu bwa wrth droed y clogwyn


Mae’r traeth yn rhy gul i amsugno llawer o egni’r tonnau


Pentir cul neu grib rhwng y ddau dirlithriad


Mae sgarp ceugrwm ar ben y clogwyn

Gweithgaredd





1  a)  Cysylltwch y labeli â’r arweddion yn Ffigur 24.


    b)  Awgrymwch pam nad oes amddiffynfeydd gan y clogwyni hyn.


    c)  Awgrymwch pam y bydd tirlithriad neu gwymp creigiau yn atal mwy o erydiad gan y tonnau am rai misoedd. Defnyddiwch Ffigur 22 i’ch helpu.

Allwedd


Tirlithriadau

Ffigur 25 Tirlithriadau diweddar ar Arfordir Treftadaeth Morgannwg, De Cymru.

SGILIAU DAEARYDDOL


Cyfrifo a chyflwyno amlder


Mae peryglon arfordirol fel llifogydd, cwymp creigiau neu dirlithriadau yn enghreifftiau o bethau sy’n digwydd yn ysbeidiol ar hap. Rydyn ni’n tueddu i gofnodi dyddiad a lleoliad digwyddiadau o’r fath. Mae Ffigur 25 yn dangos lleoliad a dyddiad tirlithriadau diweddar ar Arfordir Treftadaeth Morgannwg yn Ne Cymru. Drwy gofnodi digwyddiadau o’r fath, gallwn ni weld pa mor gyffredin ydyn nhw neu pa mor aml maen nhw’n digwydd. Mae cael gwybodaeth o’r fath yn gallu ein helpu i ddeall lefel y risg mae’r perygl yn ei greu.






	Blwyddyn

	Tirlithriadau







	2005

	1







	2006

	2







	2007

	0







	2008

	0







	2009

	0







	2010

	0







	2011

	2







	2012

	3







	2013

	1







	2014

	4







	2015

	1







	Cyfanswm

	14








Mae’n hawdd cyfrifo’r cyfwng ailddigwydd (recurrence interval) (T). Mae angen rhannu nifer y blynyddoedd mewn cofnod (N) â nifer y digwyddiadau (n).

Felly ar gyfer y data yn Ffigur 26, y cyfwng ailddigwydd (i ddau le degol) yw:

Mae amlder yn disgrifio cyfwng ailddigwydd digwyddiad. Gallwn ni ddiffinio hyn fel yr oediad amser cyfartalog rhwng dau ddigwyddiad. Y ffordd orau o gyflwyno amlder yw defnyddio graff bar amlder, gydag amser (blynyddoedd fel arfer) ar yr echelin-x. Gallwch chi weld enghraifft sy’n dangos amlder tirlithriadau ar yr arfordir rhwng Lyme Regis a Charmouth yn Dorset yn Ffigur 26.

Ffigur 26 Tirlithriadau ar y morlin rhwng Lyme Regis a Charmouth yn Dorset.





Wrth gwrs, nid yw 0.79 blwyddyn yn ateb defnyddiol iawn. Fel arfer rydyn ni’n mynegi rhannau o bob blwyddyn mewn misoedd. Felly os ydyn ni’n lluosi 0.79 â nifer y misoedd sydd mewn blwyddyn:


[image: ]


Mae’n rhaid i chi gofio mai cyfnod amser cymedrig rydych chi wedi ei gyfrifo. Pethau sy’n digwydd ar hap yw tirlithriadau a gallan nhw ddigwydd unrhyw bryd. Edrychwch unwaith eto ar Ffigur 26. Doedd dim tirlithriadau o gwbl yn y lleoliad hwn am bedair blynedd, ond roedd pedwar tirlithriad yn 2014.

Gweithgaredd





2  Defnyddiwch Ffigur 25:







    a)  i gyflwyno amlder tirlithriadau ar Arfordir Morgannwg ar ffurf graff bar.


    b)  Cyfrifwch y cyfwng ailddigwydd.


    c)  Defnyddiwch Ffigurau 25 a 26 i benderfynu pa un sydd fwyaf peryglus – morlin Morgannwg neu forlin Dorset?

Gwaith ymholi


Pa ran o forlin y DU sydd â’r nifer mwyaf o dirlithriadau?


Defnyddiwch y cyswllt â gwefan ADP i ymchwilio i amlder tirlithriadau ar forlin y DU.

[image: ] http://mapapps2.bgs.ac.uk/geoindex/home.html?theme=hazards – map rhyngweithiol o’r DU yn dangos lleoliad tirlithriadau arfordirol.





Clogwyni ar greigiau anghyfunol


Mae llawer o forlin y DU wedi’i ffurfio o haenau o dywod, silt a chlai a gafodd eu dyddodi wrth i’r iâ ymdoddi ar ddiwedd yr oes iâ. Mae lledaeniad yr iâ i’w weld yn Ffigur 1 ar dudalen 1. Nid yw’r creigiau gwaddod ifanc hyn wedi cael eu cywasgu i’r un graddau â’r creigiau hŷn ac maen nhw’n anghyfunol – hynny yw, nid yw gronynnau’r gwaddod wedi ‘gludio’ at ei gilydd yn dda iawn. Mae hyn yn golygu nad ydyn nhw’n gallu gwrthsefyll erydiad i’r un graddau â chreigiau gwaddod hŷn (fel y clogwyni calchfaen carbonifferaidd sydd i’w gweld yn Ffigurau 21 a 23 ar dudalennau 20–1).


Mae Ffigur 28 yn helpu i esbonio pam nad yw’r clogwyni hyn yn Happisburgh yn Norfolk yn gallu gwrthsefyll prosesau erydiad y tonnau’n dda. Ar ôl i flaen troed y llethr gael ei erydu gan y môr, mae’r llethr cyfan yn mynd yn ansefydlog. Wedyn, mae perygl o fàs-symudiad – proses lle gall holl wyneb y clogwyn lithro neu gylchlithro i’r traeth islaw. Mae’r perygl o gylchlithro’n fwy ar adegau o law trwm, sy’n ychwanegu màs at y clogwyn. Mae dŵr glaw hefyd yn erydu gylïau, sef rhiciau siâp V bach, yn llethrau uchaf y clogwyn.

Ffigur 27 Morlin Happisburgh, Gogledd Norfolk yn 2011.

Gwrthgloddiau neu rwystrau pren sy’n ceisio torri grym y tonnau cyn iddyn nhw gyrraedd blaen troed y clogwyn


Gweddillion llithrfa goncrit sydd wedi dymchwel mewn tirlithriad


A


B


C


CH

Allwedd


Tywod y traeth


Tywod Happisburgh – tywodfeini melynfrown wedi eu dyddodi ar ddiwedd y cyfnod rhewlifol diwethaf


Til rhewlifol – clai melynlwyd sy’n cynnwys coblau crwn. Wedi ei ddyddodi wrth i’r iá ymdoddi ar ddiwedd y cyfnod rhewlifol diwethaf


Sialc Cretasig


Clai

Ffigur 28 Trawstoriad drwy’r clogwyni yn Happisburgh, Gogledd Norfolk. Mae’r clogwyni hyn wedi eu gwneud o haenau cywasgedig llac o dywod, silt a chlai a gafodd eu dyddodi ar ddiwedd yr oes iâ.

1. Dŵr glaw yn trylifo drwy’r clogwyn, gan gynyddu màs y llethr ac ysgogi tirlithriadau.


2. Dŵr yn tryddiferu allan o’r clogwyn ar hyd y darddlin. Gall y tywod lithro dros y clai uwchben y plân haenu hwn.


3. Yn y gaeaf, mae tonnau’n erydu i mewn i dywod Happisburgh, gan danseilio blaen troed y llethr.


[image: ]





Tirffurfiau clogwyni mewn creigiau sy’n wydn


Rydyn ni wedi gweld bod gan greigiau gwaddod ifanc, fel y rhai yn Happisburgh, strwythur gwan sy’n golygu eu bod yn agored i erydiad. I’r gwrthwyneb, mae creigiau gwaddod hŷn yn gywasgedig ac yn gyfunol ac felly maent yn gallu gwrthsefyll erydiad. Mae morlinau calchfaen, fel y rhai yn Ffigur 29, yn tueddu i ffurfio clogwyni sydd bron yn fertigol. Fodd bynnag, mae planau haenu a bregion yn y graig yn golygu bod llinellau o wendid yn y clogwyni hyn. Mae’n haws erydu’r llinellau hyn na’r blociau enfawr o garreg sydd rhyngddynt. Mae erydu ar hyd y llinellau hyn yn gallu ffurfio ogofâu, bwâu môr a staciau.

Ffigur 29 Pont Werdd Cymru, Sir Benfro; bwa môr naturiol mewn clogwyn calchfaen carbonifferaidd.

Gweithgareddau





1  Darllenwch yr anodiadau canlynol a phenderfynwch ble mae’n briodol eu gosod ar Ffigur 27.







    •  Mae tonnau wedi erydu blaen troed y clogwyn fan hyn.


    •  Mae’r llystyfiant ar y llethr hwn yn profi nad yw wedi cylchlithro ers sawl mis.


    •  Efallai bydd y blociau concrit ar y traeth yn amddiffyn y clogwyn rhag cael ei erydu gan y tonnau.


    •  Tystiolaeth bod dŵr glaw yn erydu’r gylïau ar y llethrau hyn.








2  a)  Gwnewch gopi o Ffigur 28.


    b)  Ychwanegwch anodiadau 1–3 yn y lleoedd addas ar eich diagram.


    c)  Defnyddiwch y diagram i esbonio pam mae’r math o graig a strwythur y clogwyni yn Happisburgh yn golygu eu bod yn agored i erydiad ac i fàs-symudiad.








3  Mae cofnodion hanesyddol yn dangos bod y clogwyni hyn wedi encilio 250 m rhwng 1600 ac 1850. Beth yw cyfradd erydu gyfartalog y flwyddyn?








4  a)  Gwnewch fraslun o Ffigur 29.


    b)  Rhowch labeli ar yr arweddion canlynol yn eich braslun: ogof, planau haenu, bwa môr, stac.








5  Er bod yr holl greigiau yn Ffigur 29 yr un fath, esboniwch pam mae’r dirwedd mor amrywiol.

Gwaith ymholi


Sut gallai’r dirwedd yn Ffigur 29 esblygu dros amser? Trafodwch sut gallai prosesau gweithred y tonnau a màs-symudiad effeithio ar y morlin hwn. Lluniwch fwrdd stori i ddangos sut rydych chi’n disgwyl i bethau newid yn y dyfodol.

Prosesau traethau a thwyni tywod


Mae traethau yn amgylcheddau deinamig. Yn wir, mae egni’r gwynt a’r tonnau yn symud gwaddod o gwmpas yn barhaus ac yn newid siâp y traeth. Wrth i’r tonnau gyrraedd y traeth ar ongl, mae ychydig o’r gwaddod yn cael ei gludo ar hyd y morlin. Enw’r broses hon yw drifft y glannau. Fodd bynnag, dim ond i fyny ac i lawr y traeth mae’r rhan fwyaf o’r gwaddod yn symud. Mae pob ton yn cludo gwaddod i fyny’r traeth gyda’r torddwr ac yna yn ôl i lawr gyda’r tynddwr. Mae’r holl symudiadau hyn yn defnyddio llawer o egni’r tonnau, ac felly mae traeth llydan a thrwchus yn amddiffynfa naturiol dda yn erbyn erydiad arfordirol.

Ffigur 30 Cludo gwaddod drwy broses drifft y glannau.







[image: ]


Mae deunydd yn cael ei gario i fyny’r traeth ar ongl


Mae deunydd yn cael ei gario’n syth i lawr y traeth wrth i’r dŵr encilio


Mae argor pren neu goncrit yn cael ei godi i atal deunydd rhag symud ar hyd y traeth


Mae tonnau’n cyrraedd y traeth ar ongl


Mae deunydd yn cael ei godi unwaith eto a’i symud ymlaen

Ffigur 31 Traeth y Borth o gyfeiriad y clogwyni sydd i’r de o’r gefnen gerigos.





Fel arfer, mae’r tywod a’r cerigos ar draeth yn dod o’r amgylchedd lleol. Gall clogwyni cyfagos ddarparu peth gwaddod os ydynt yn cael eu herydu gan weithred y tonnau. Mae llawer o dywod a silt mân yn cael ei gludo i’r arfordir gan afonydd. Yna bydd y gwaddod hwnnw yn cael ei ddyddodi yn y foryd neu ar ben bar alltraeth ger aber yr afon. Bydd torddwr y tonnau’n cario’r gwaddod atraeth ac yn ei ddyddodi ar y traeth.




[image: ]

Ffigur 32 Y twyni tywod yn Ynyslas o gyfeiriad Aberdyfi ar ochr ogleddol moryd Afon Dyfi.





Yn y Borth, ar arfordir Ceredigion, mae cefnen gerigos sy’n ffurfio tafod ar ochr ddeheuol y foryd. Mae’r cerigos hyn wedi dod o’r clogwyni i’r de. Mae Ffigur 33 yn dangos y prosesau sy’n darparu ac yn cludo deunydd ar y morlin hwn.




[image: ]

Ffigur 33 Cludiant gwaddod traeth yn y Borth ac yn Ynyslas ar arfordir Ceredigion.

Gweithgareddau





1  Disgrifiwch y tirffurfiau sydd i’w gweld yn A, B ac C yn Ffigurau 31 a 32.



2  Astudiwch Ffigurau 30, 31 a 33. Defnyddiwch ddiagram wedi’i anodi i esbonio sut ffurfiwyd y gefnen gerigos y mae pentref y Borth wedi’i adeiladu arni.

Gwaith ymholi


Dehonglwch y dirwedd yn Ffigur 32. Sut mae erydiad, cludiant a dyddodiad wedi helpu i greu’r dirwedd hon? Lluniwch fwrdd stori i esbonio sut mae’r dirwedd hon wedi esblygu.

Pa ffactorau sy’n effeithio ar gyfraddau newid arfordirol?


Ar fap, mae’r llinell las sy’n dangos morlin y DU yn edrych fel nodwedd barhaol a sefydlog. Ond, mewn gwirionedd mae’r morlin yn newid yn barhaus, er bod cyfradd y newid yn raddol fel arfer. Mae cyfraddau newid tirffurf yn dibynnu ar dri ffactor:




•  effaith digwyddiadau tywydd eithafol


•  daeareg – natur y creigiau lleol


•  canlyniadau ymyriadau dynol.





Sut mae tywydd eithafol yn effeithio ar forlin y DU?


Weithiau, ar ôl cael ei daro gan stormydd, bydd y morlin a’i dirffurfiau yn newid dros nos. Yn ystod gaeaf 2014, daeth cyfres o stormydd difrifol i’r DU a achosodd ddifrod eang i rannau helaeth o’r wlad. Mae’n debyg mai dyma’r cyfnod mwyaf stormus o dywydd roedd y wlad wedi’i brofi am o leiaf ugain mlynedd.


Mae nerth ton mewn storm yn dibynnu ar fuanedd y gwynt ac ar y cyrch, sef y pellter mae’r gwynt yn ei deithio dros ddŵr agored. Effeithiodd stormydd pwerus o gyfeiriad y de-orllewin ar 3 a 6 Ionawr 2014 ar dde-orllewin Lloegr a rhannau o Gymru.

Ffigur 34 Mae faint o egni sydd mewn ton yn dibynnu’n rhannol ar y cyrch. Mae cyrch y tonnau sy’n teithio ar draws Cefnfor Iwerydd tuag at Porthcothan neu Aberdyfi yn 7,000 km – dyma’r cyrch hiraf ar gyfer unrhyw donnau sy’n cyrraedd y DU.

Ffigur 35 Y bwa môr yn Porthcothan, Gogledd Cernyw, cyn ac ar ôl y storm ar 6 Ionawr 2014.

Gweithgareddau





1  Gan ddefnyddio Ffigur 34:







    a)  Cyfrifwch y cyrch sydd wedi’i nodi gan saethau 2, 4 a 5.


    b)  Esboniwch pam mae’r arfordir yn Lyme Regis yn fwy agored i erydiad arfordirol pan fydd gwynt yn chwythu o’r de-orllewin yn hytrach nag o’r de.


    c)  Defnyddiwch atlas i’ch helpu i gyfrifo’r cyrch sy’n effeithio ar Happisburgh, Gogledd Norfolk, pan fydd y gwynt yn chwythu o’r gogledd.



2  a)  Disgrifiwch y gwahaniaethau rhwng y ddau ffotograff yn Ffigur 35.


    b)  Esboniwch pam digwyddodd y newid hwn a pham digwyddodd y newid mor sydyn. Defnyddiwch Ffigur 34 wrth roi eich ateb.

Effeithiau’r stormydd ar forlin Cymru


Tref fach yw Aberdyfi ar ochr ogleddol moryd Afon Dyfi ar arfordir Gwynedd. Mae’r cwrs golff ar ben gorllewinol y pentref ac mae twyni tywod yn ei amddiffyn rhag y môr. Ond, ar ddechrau mis Ionawr 2014, pan gyrhaeddodd y storm aeafol a’r llanw uchel, gwnaeth ddifrod sylweddol i’r twyni tywod a’r tir i’r gogledd o’r cwrs golff. Meddiannodd y môr tua 3 i 6 m o lawnt (green) y deuddegfed twll. Gorlifodd y môr hefyd dros y banc graean a oedd yn amddiffyn y twyni tywod i ryw raddau, gan achosi llifogydd dros rannau o’r cwrs. Mae effeithiau eraill y storm i’w gweld yn Ffigur 36.

Ffigur 36 Morlin gorllewin Cymru.

Aberteifi, 3 Ionawr 2014: yn sgil ymchwydd storm llifodd dŵr i mewn i 30 o gartrefi


Abermaw, 3 Ionawr 2014: cafodd amddiffynfeydd y wal fôr eu difrodi gan donnau enfawr ac roedd cerrig o’r wal fôr wedi’u gwasgaru ar hyd y promenâd; cafodd y rheilffordd ei gorchuddio â cherigos a chafodd trawstiau’r rheilffordd eu tanseilio; roedd rhaid achub pobl o bymtheg o gartrefi


Y Borth, 3 Ionawr 2014: cafodd un person ei achub o do adeilad a phedwar person eu hachub o fferm gan fad achub


Aberdaron, 12 Chwefror 2014: cafodd hyrddiau o 173 km yr awr eu cofnodi – y cryfaf yng Nghymru; o ganlyniad i bŵer y tonnau diflannodd o leiaf 30 cm o dir o’r clogwyni hyn sy’n encilio


Pwllheli, 3 Ionawr 2014: cafodd pump o bobl eu hachub gan griw bad achub o garafanau a oedd wedi dioddef llifogydd


Aberystwyth, 6 Ionawr 2014: cafodd yr holl adeiladau ar hyd y ffrynt eu gwagio; gwnaeth tonnau ddifrodi’r wal fôr, chwalu rhan o’r promenâd a golchi cerigos a thywod ar draws y brif ffordd


[image: ]







[image: ]


Gweithgareddau





3  a)  Gwnewch fraslun map o Ffigur 36.


    b)  Defnyddiwch atlas i ychwanegu’r chwe label sy’n disgrifio effeithiau’r ymchwydd storm at y lleoliadau cywir ar eich braslun.








4  Disgrifiwch brif effeithiau stormydd gaeaf 2014:







    a)  ar yr amgylchedd;


    b)  ar bobl.

Gwaith ymholi


Pa ardal gafodd ei heffeithio fwyaf gan stormydd gaeaf 2014: arfordir dwyreiniol neu arfordir gorllewinol y DU?





•  Ymchwiliwch i effeithiau stormydd arfordirol ac erydu ar arfordir dwyreiniol Lloegr yn ystod gaeaf 2014. Gweler tudalennau 130–1.



•  Esboniwch pam roedd yr effeithiau ar yr arfordir dwyreiniol yn ddifrifol.



•  Pa forlin gafodd ei effeithio fwyaf? Rhaid cyfiawnhau eich ateb.






OEBPS/OEBPS/images/rules.jpg





OEBPS/OEBPS/images/15-3.gif
k\%«

SN,

11@?&3 ‘g
A o

o






OEBPS/OEBPS/images/17-1.gif
Pellter o'f lan (m) 0 04 |08 | 12 | 16 | 20 | 24 |28 |32 |36 | 40

Pellter o linell yrarolwg | 0.25 | 0.68 | 071 | 065 | 067 064 | 058 | 052 | 048 | 033 | 022
i't ddaear (m)

Dyfnder y dvir (m) 0 028 | 0321 | 025 | 027| 024 | 018 | 012 | 0.08 | 0 0





OEBPS/OEBPS/images/17-2.gif
a5
44
37

52
37
34

12
28
26

67
56
40

)
61
24

75
a3
35

a2
38
29

81
28
42

65
ES
38

40
a2
18

24
36
20





OEBPS/OEBPS/images/19-1.jpg





OEBPS/OEBPS/images/17-3.gif
24 [ 34 | 40 | 42 | 45 [ 52 [ 65 | &7 | 75 | 81

f f f

Y chwartel saf Y canoirf (Ch2) ywr| [V chwartel uchar

(Ch1) yw'r gwerth gwerth hanner (Ch3) yw'r gwerth
chwarter fordd ar | | fordd ar hyd yr dri-chwarter ffordd
hyd yr amrediad amvediad ar hyd yr amrediad

ramrediad thyngchwartel yw' gwahaniaeth
thwng y chwartel uchaf a'r chwartel isaf






OEBPS/OEBPS/images/19-2.gif
1 Mae ‘capgraig’ o
dywodfaen yn gallu
gwrthsefyll erydiad
maen erydu'n eithaf arat.

2 Mae'r bargod yn tueddu
i ddymchwel ac encilio.

4 Mae athreuliad yn torri
ilawr y darnau o graig
sydd wed erydu wrth
iddyn nhw gael eu cludo i
lawr yr afon.

3 Mae sgrafeliad yn
dyfnhau'r plymbwll

5 Mae cerigos yn troellio
gwmpas mewn pantiau
reu ceubyllau drwy
sgrafelliad.

6 Mae haenau o grei
gwydn yn creu gwely
afon anwastad yn
cynnwys dyfroedd gwyllt
a thaeadrau lli islaw'r

rhaeadr.






OEBPS/OEBPS/images/13-1.gif
frosesau erydiad

Gwelthred hydrollg — mae
divryn taro i mewn i fichau
yny pridd a'r graig, gan
Qywasgu' aera gwahanu't
gronynnau oddi wrth e ilydld

L sorafelliad - mae'r cir syn

Ilfo yn codir creigiau o't
gwely ac yn eutaro yn erbyn
glannau'r afon

‘Athreullad - mae'r creiau
5y'n cael e caro ganyr afon
yntaro yn erbyn ei gy, gan
gael eu reuiio yn ronynnau llai
amwy awn

U cyrydiad - mae mwynau el
calsvm carbonad (pri.

yniwysyn creigiau cakhfaen a

Salc yn hydodidiyn i yr afon






OEBPS/OEBPS/images/13-2.jpg





OEBPS/OEBPS/images/6-3.gif
Allwedd
® Calchfaen,

clogwyni

mewndirol 3 sgr






OEBPS/OEBPS/images/8-1.gif
Beth yw e?

Hapsamplu

Mae gan bob pwynt samplu
debygolrwydd cyfartal o gael ei
samplu

Samplu systematig

Mae data yn cael eu casglu ar gyfyngau
theolaidd. Gally cyfyngau hyn fod
mewn amser neu ofod (pellter).

Samplu haenedig

Mae samplau cyfrannol yn cael
eu cymryd 0 wahanol grwpiau
neu strata

Sut gallech
chiei
ddefnyddio?

€ mwyn ymchwilio i ba mor
brysur yw pare gwledig,
gallech chi ddewis amrywiaeth
o leoliadau ar draws y parc a
chyfrif nifer y cerddwyr ym
mhob un o'r safleoedd. Rhowch
enwau'r holl leoliadau mewn
bag a thynnu 5 enw allan.

Er mwyn ymchwilio | sut mae effaith
twristiaid yn newid wrth i chi symud
ymhellach i ffwrdd o ganolfan
ymwelwyr, gallech chi gynnal
cyfrifiad sbwriel ac arolwg effaith
amaylcheddol bob 100 m i ffwrdd o'
ganolfan

With gynnal holiadur, gwnewch
yn siir eich bod yn samplu
niferoedd priodol o grwpiau
oedran gwahanol ar sail data
o't cyfrifiad, hy., 20% 0-18 oed,
25% 19-45 oed, 35% 45-65
oed a 20% 66+

Manteision

Dim tuedd o gwhl yn y dewis o
safleoedd

Yn cynnwys amrywiaeth o leoliadau
acyn darparulleoliadau wedi eu
gwasgaru'n gyson ar draws holl ardal
yr arolwg

Yn darparu sampl sydd yn
wirioneddol gynrychiadol

Anfanteision

Gall saflecedd yr arolwg fod
yn agos at ei gilydd, ac felly
nid yw'r leoliadau wedi eu
gwasgaru'n gyson.

05 yw'r samplau'n rhy bell oddi
wrth ei gilydd, gallech chi goll rhai
amrywiadau pwysio.

Rhaid casglu gwybodaeth am
faint pob grip cyn dechrau.






OEBPS/OEBPS/images/15-1.gif





OEBPS/OEBPS/images/6-2.gif





OEBPS/OEBPS/images/15-2.jpg





OEBPS/OEBPS/images/6-1.gif
AHNE Yrgs

AHNE Bryiau
Swydd Amwyiti






OEBPS/OEBPS/images/4-2.gif
Bannau Brycheiniog
Y Broads

Exmoor

Ardal y Liynnoedd
Northumberland
Ardal y Peak
Arfordir Penfro

155
20
24.0
17
175
13.0

197
568
85
1,146
190
541
498





OEBPS/OEBPS/images/4-1.gif
Pl

Allwedd
] Ardaoedd o Harddeh Naturil Eitriadal (AHIE)
I Pardau Cenectasthal )

/%Nmnumhmm

.

U e
Dales Efrag. G“E‘Edﬂ Efrog.

i

AHNE Byniau 0o
Swycld A [T
Barnau T
Brycheiiog
e Uundai
arorarpenio - ate s

— ,%\*
AHNE Bryniau Sure
Froest Newydd o J

Dartmoar Downs yDe





OEBPS/OEBPS/images/web.jpg





OEBPS/OEBPS/images/2-2.gif
‘Alhwedd

= Tuyni tywod

ot






OEBPS/OEBPS/images/2-1.gif





OEBPS/OEBPS/images/27-2.gif
ywod yn cae’ el chwythu atraeth.
ac yn c2 efdaddod ar ochr
Guvaddod yn cae of gario aysgodol y twyn tyvwod
7 tr3ath gan y torddwr

5 __
Bar aliracth Trasth ooy tywod
X v

Mae Afon Dyfin darparu
‘gwaddod o' i ac yn i garia
i mewin 't fory neu alan '

Bar alftreth baraltrasth

X

ary trasth ac | mewn I i
tywad 3 chaff i ddydod yno.
Mas tordar yn symud

waddod o' bar aracth

i rasth -
Mae driffty glannau yn Tt S v
symud gwaddod yn :
barald I arford
Cefnen geigos

Mae tyndtar yn lusgo

qwaddod oddi ary trasth.

wer . Maaydytigyncael e

adyadod ar farau

aliracth, ac mas'r

<", gweddilyn cad a symud

" ymhelach aryd yr
arfordir gan darfity

Jannau,

Mae'r coguyni hang
Abarysteyth a' Borth
m eryd acyn darpary
cerigos.

Cloguni





OEBPS/OEBPS/images/29-1.gif
Cricieth
& o eporthmadog
S .

&
o ®Abersoch

Dolgellau
.
.
eAberaeron
®Cei Newydd
G
q ]
Tim

Aberteifi, 3 lonawr 2014: yn sgil ymehwydd storm llfodd
chvr i mewn i 30 o gartrefi

Abermavy, 3 lonawr 2014: cafodd amddiffynfeydd y wal
for eu difrodi gan donnau enfawr ac roedd cerrig o'r

wal for wedi'u gwasgaru ar hyd y promenad; cafodd y
rheilffordd ei gorchuddio a cherigos a chafodd trawstiau'r
rheilffordd eu tanseilio; roedd rhaid achub pobl o
bymtheg o gartrefi

Y Borth, 3 lonawr 2014: cafodd un person ei achub o do
adeilad a phedwar person eu hachub o fferm gan fad
achub,

Aberdaron, 12 Chwefror 2014: cafodd hyrddiau o 173 km
yr awr eu cofnodi - y cryfaf yng Nahymru; o ganlyniad i
biver y tonnau diflannodd o leiaf 30 cm o dir o'r clogwyni
hyn sy'n encilio

Pwilheli, 3 lonawr 2014: cafodd pump o bobl eu hachub
gan griw bad achub o garafanau a oedd wedi dioddef
Iifogydd

Aberystwyth, 6 lonawr 2014: cafodd yr holl adeiladau ar
hyd y firynt eu gwagio; gwnaeth tonnau difrodir wal for,
chwalu rhan o'r promenad a golchi cerigos a thywod ar
draws y brif ffordd





OEBPS/OEBPS/images/iv-2.gif
B, BRE






OEBPS/OEBPS/images/23-2.gif
L
=7 = 0.79 blwyddyn






OEBPS/OEBPS/images/25-1.jpg





OEBPS/OEBPS/images/23-3.gif
510z

vioz

10z

0z

Loz

ooz

600z

2007

00z

500

s00z

Blwyddyn





OEBPS/OEBPS/images/iv-1.gif





OEBPS/OEBPS/images/23-4.gif





OEBPS/OEBPS/images/27-1.gif





OEBPS/OEBPS/images/21-1.gif
Prosesau erydiad

Gweithred
hydrolig - tonnau'n
taro yn erbyn y
clogwyn, yn cywasgu'r
dibr ar aer i graciau
a gorfodi' creigiau i
ymrannu.

Sgrafelliad -

tonnau'n codi creigiau o

| wely'r mér neur traeth

acyn eu taro yn erbyn y
clogwyni.

Cyrydiad - mwynau
fel calsiwm carbonad
(prif gynhwysyn creigiau
—  calchfaen a siald) yn
hydoddi'n araf mewn
dvir mér.

Athreuliad - tywod
a cherigos yn cael eu
codi gan y mér a'u taro
| yn erbyn ei gilydd, gan
areu gronynnau lli sy'n
fwy crwn.






OEBPS/OEBPS/images/21-2.gif
g os y thic. Dyma'r rthan
nesaf o'r clogwyn sy'n debygol o
ddymchwel

Mae'r planau haenu
llorweddol a'r bregion
fertigol yn y graig yn

linellau gwendd sy'n gallu

ael eu herydu'n gyflym gan
eithred hydrolig

Cwymp creigiau diweddar. Bydd y
malurion hyn yn atal grym y tonnau ac
felly'n amddiffyn y clogwyn sydd y tu
aliddyn nhw rhag daro gany
tonnau, am gyfnod o leiaf

Mae tonnaun defnyddio cerig
ot traeth i erydu rhic wth droed y
clogwyn drwy'r broses o sgrafelliad






OEBPS/OEBPS/images/23-1.gif





OEBPS/OEBPS/images/1-1.gif
UiV

Allwedd

[ Tinweddau
mynyddoedd a
dyffrynnoedd gyda
Tlthra serth 3
llynoedd

[0 Tinweddau Iyfandir-
oedd a dyffrynnoedd
sydd wed ffurfio yn
sgil erydiad certg laid
qwan, gydat
tywodfeini &'t
calchfeini cryfyn
furfo sgarpiau a
Ihwyfandiroedd

—— Uedaeniad yr 4 22,000 W

o fiynyddoedd yn ol






OEBPS/OEBPS/images/v-1.gif
:-;nr.'.-.-?w"- -






OEBPS/OEBPS/images/18-1.jpg





OEBPS/OEBPS/images/v-2.gif
© momsm






OEBPS/OEBPS/images/18-2.jpg





OEBPS/OEBPS/images/18-3.gif
Mae'r flawt yn gogwyddo

Mae'r afon yn lifo ar draws 1 GGON ' DN

y fawt o gogledd

Symudiad
y frawt

Mae cerrg llid sy'n erydu'n hawdd
yn gorwedd uwchben y tywodfaen
sv'n qwrthsefyll erydiad yn well





OEBPS/OEBPS/images/cover.jpg
Wedri grmeradiyo gan

Z=

cbac
wjec

DAEARYDDIAETH
Alan Brown m Gregg Coleman m Val Davis W Bob Digby
m Andy Leeder m Glyn Owen

HODDER
EDUCATION

LEARN MORE






OEBPS/OEBPS/images/9-3.gif
Uus 30
Grug 60

Planhigion | 10
eraill

Craig/pridd | 0
noeth

0] 0
70 |70
2010

020

o o
0|20
ol o

100 | 80

0

100

0

0

102035
0/70]80 80 65
020

10

0

0

0

0

0





OEBPS/OEBPS/images/9-2.gif
Llus 30
Grug 60
Planhigion eraill 10

Craig/pridd noeth 0

10
80
10

0

40
60

25
60
15

55
40





OEBPS/OEBPS/images/9-1.jpg





OEBPS/OEBPS/images/12-2.gif
nodweddiadol

Proses gludo

t neu fath y gwaddod

Mwynau hydawdd fel calsiwm
carbonad

Pob math

Mwynau'n hydoddi o' pridd
neu'r graig ac yn cael eu cludo
ymlaen yn y lif

Gronynnau bach e.e. clai a silt

Mae daliant yn digwydd ym
mhob afon heblaw am yr
afonydd sy'n llfo'n arafaf

Mae gronynnau man iawn yn
cael eu dludo am bellter hir yn
y diin sy'n llifo

Neidiant

Tywod a graean bach

Afonydd mwy egniol sy'n lifon
ayflymach

Mae'r gwaddod yn shoncio a
sgipio yn ei flaen

Rholiant

Graean mwy o faint, coblau a
chlogfeini

Yn gyffredin dim ond mewn
sianeli afon egni uchel neu pan
fydd lifogydd yn digwydd

Mae' llwyth gwely'n rholio
ymlaen ar hyd gwely'r afon






OEBPS/OEBPS/images/7-3.gif
Ansawdd a
chymeriad
arbennig y
dirwedd

Mynediad a
hamdden

Diwyllant a
phobl

Dechrau monitro
drwy dynnu
flotograffau

o olygfeydd
pwysig o fannau
sefydiog

Gwella
arwyddion drwy
adnewyddu
mynegbyst
agosod rhai
newydd

Gwrthwynebu
cynigion datblygu
sy’ arwain at
golli cyfleusterau
cymunedol,

fel siopau a
thafarnau lleol

Cydweithio & chwmniau
pier i dynnu' llinellau
trydan uwchben a'u
thoi o dan y ddaear
yny lleoliadau mwyaf
sensitif

Gwella mynediad
drwy leihau nifer y
camfeydd neu osod
gatiau mochyn yn eu
lle

Archwilio opsiynau

er mwyn sicrhau
gwasanaeth ffon
symudol cyson ym
mhob rhan o'r AHNE,

a datrys problem
‘mannau gwael’ heb
achosi niwed i gymeriad
a golwg yr ardal

Trefnu un divmod y.
fiwyddyn pan fydd
gofyn i gymunedau
lleol rannu eu cyfosth
o wybodaeth am yr
ardal

Monitro erydiad
ar twybrau troed
mewn ardaloedd
allweddol (e.e. o
gwmpas bryngaerau)
a gwneud un project
erydu bob blwyddyn

Cyduweithio ag
awdurdodau
cynllunio a thai

lleol i hyrwyddo
cynlluniau tai
fforddiadwy ar gyfer
pobl leol





OEBPS/OEBPS/images/14-1.jpg





OEBPS/OEBPS/images/7-2.gif
Gweithgaredd

Sgér gymedri

Gyrru diwy harddweh cefn gwlad 2.41
Mynd ar deithiau cerdded hir (dros 2 awr) 257
Mynd ar deithiau cerdded byr (hyd at 2 awr) 261
Crwydro o gwmpas trefi a phentrefi bach 264
‘Ymweld ag atyniadau 2.83
Beicio (gan gynnwys beicio mynydd) 3.07
Marchogaeth 353
Pysgota 3.61






OEBPS/OEBPS/images/14-2.gif
(A) Ochr allanol y lan Odhrtewnol y lan (B)

~Cyfelriad yr Dyddodiad tywod,
erydiad Fhachi

e

Ardalyr Gwaddad
enydad Ardaly it migar
ot oftymat





OEBPS/OEBPS/images/7-1.gif
Arweddion unigryw sy'n denu ymwelwyr i AHME Bryniau Clwyd

Mae cyfoeth tirwedd Bryniau Clwyd yn dod o gyfuniad 0
uwehdir bryniog, gweundiroedd agored wedi'u gorchuddio
4 grag a brigiadau creigiog, yn ogystal & bryniau a dolydd o
dir ffermio a dyfirynnoedd coediog. Mae'r ardal yn wiedd
o olygfeydd eang i bob cyfeiriad. Mae perthi hyfryd, waliau
cerrig a nifer o bentrefi bach tlws hefyd yn ddeniadol i'r
lygad.

Mac tirwedd gyfoethog Bryniau Clwyd yn ganlyniad
i brosesau dacaregol sydd wedi digwydd dros gyfnod
0500 miliwn o flynyddoedd. Mae'r dirwedd — gyda’i

huwehdir wedi'i orchuddio a grug, dyffiynnoedd wedi’a
cerfio gan i, calchfaen creigiog, bryniau a dolydd o dir
ffermio a dyffrynnoedd coediog — yn adnodd unigryw ac
ysblennydd.

Mae cryn dipyn o batrwm y dirwedd sydd i'w weld
heddiw —y pentrefi a'r ffermydd anghysbell -
dyddio’n 91 i'r Oesoedd Canol. Mae Clawdd Offa yn
arwedd dreftadaeth bwysig o ardal gororau Cymru

a Lloegr ac mae Liwybr Clawdd Offa (sy'n Llwybr
Cenedlaethol dynodedig) yn adnodd hamdden pwysig.

